
“...kakammakurin te 

Tamnei ae Raoiroi ni 

kamarurungiia kain 

ara botaki..” 

Te Kamauri 
E kukurei Em-
manuera ni ka-
mauri ngkami n 
ana Tangira te 
Uea, tarira ma 
manera ni ka-
bane inanon ara 
botaki ni charis-
matic i aon Ki-
ribati, Biti, Nuti-
ran ao n tabo 
ake kam mena 
iai. Ti reita naba 
te kamauri na-
koia ara taan 
wareware ake a 
bon tia naba ni 

boboutoka aron waakin ao ana makuri ni 
kamaiu Emmanuera. 

 Akea ba ti a manga roko inanon te 
ririki ae boou ae 2011 ao ti uaia ni boti ba-
nara  ni katituaraoa ao n neboneboa te Uea 
ba E a tia ni kateimatoaira iroun Tamneina ae 
e Raoiroi n reitaki inanon ana baintangira 
nakoira ae Emmanuera.  

 Inanon ana kanoa Emmanuera n te 
tai aio ao ti kona ni kakoaua aron kakamma-
kurin te Tamnei ae Raoiroi ni kamarurungiia 

kain ara botaki ao man 
karokoa ana kamaiu 
nakoia ana botanao-
mata. Bon iai naba 
taian tibatiba aika a 
katekenano iaon ana 
Tangira ma ana 
Kamaiu te Uea. Ti 
karaba te NSC n ana 
bekutata ao ana kaka-
makuri n tararua te 
waaki ni charismatic 

iaon Kiribati, ao ti karabaia naba ara Tama 
iaon Kiribati ao tarira ma manera ake a tia n 
anganano ibukin karokoan taian kamarurung 
i Abemama, Marakei, Nonouti, Onotoa ma 
Butaritari. Bon te kaitau naba nakoia ara 
mitinare ma ara Riita mai aonaba n aia 
kaongora ma aia ribooti ake a tia naba n rin 
inanon Emmanuera n te tai aio. E kukurei 
naba Emmanuera ni karekei taian kaongora 
man ara botaki ni charismatic i aon Tarawa 

ao Biti ma Nutiran are a bon kaota aron tei-
matoan te kekeiaki inanon muioko aika ti an-
ganaki. E kukurei naba Emmanuera ni kate-
keraoia botaki nako ni charismatic ake a tia ni 
kakaea Nanon te Uea ibukiia inanon taian ara 
ke ingoa ake a katokai ba a na kinaki iai ao 
mani kairaki iai inanon karaoan muiokoaia 
iroun te Uea. 

 N te tai aio ao e kan reitaki ma ngkami 

Emmanuera ni kananoa te boto n iango ae 

“Kaburean ao katabuan Maeura ibukin te Uea”.  

Inanon ara kekeiaki ao ti kakoaua ba n tabetai ao ti 

karaoi tabera inanon ara botaki ibukin te unga ke te 
kukurei are e rereke iroura. N tabetai ao ti karaoi 

tabera inanon angaraoira ma ungara ao kanga a riki 

ni kauoua ni bai ara waaki ibukin te Uea irarikin 

tabera aika bati. Ti na uaia ni butia te Uea ba E na 

anganira ana karatia ba ti na kona ni kaburei ao ni 

katabui maiura nakon te Uea ao ba ti na karaoi mui-

okoara ni kabane  ba kaotan ara Tangira nakoina 

Ngaia are E a tia n tangira n akea boona ao n te aro 

ae kororaoi. Kaburean ma katabuan mauira nakon te 

Uea bon kanikinaean te rikirake i nanon irirakin te 
Uea iroura ao te tauraoi n onimakina te Uea ba E 

atai baai ni kabane ao boni Ngaia ae E na tabeakin 

ara kanganga ma ara tabeaianga ni kabane. N te aro 

aio ao ti na namakina ae ti maiu ibukin te Uea ao 

bon te Uea are E maiu inanora ae na karaoi baai ni 

kabane ao tiaki ngaira.  

 Ti karau-

taeka ibukin irem-

wen otinakon Em-

manuera n te tai 

aio ao e reke aio 
ibukin kanganga n 

aron karekean ao 

barongan taian 

kanoa ao ai tabe-

tabe aika a karina 

inanon tokin te ririki are nako ao ni moan te ririki 

aio. E ngae n anne ao ai bon te kakaitau ae moan te 

bati nakoimi ni kabane ibukin ami tataro, ami kaun-

ganano ao ami ibuouboki aika bati ake a tia ni ka-

bobonga ao ni kaotinakoa  Emmanuera n te tai aio. 
Ke karaoiroi ngkami te Uea inanon ami waaki ni 

kabane inanon te ririki ae 2011, ao ke E kabaroa 

iaomi ao inanon ami tai ni wareware ana Raoi ma 

ana Kamaiu te Atua te Tama, te Atua te Nati ao te 

Atua Te Tamnei ae Raoiroi. 

Kiribat i  Cathol ic  Char ismat ic  Renewal Servic e  

T e  A t u a  i  b u a k o r aT e  A t u a  i  b u a k o r aT e  A t u a  i  b u a k o r aT e  A t u a  i  b u a k o r a     

Ibukin am rongorongo, taiaoaka reitaki ma 
Uriam Timiti, Fulitua Taraora, Beneteta 
Raobati ao Kautoa Tonganibeia.  

Kir ibat i  Catholic  
Charismatic  Renewal  

Serv ice 

Phone:  + 679 3385364 
E-mail: timiti_u@usp.ac.fj; 
f_taraora@hotmail.com 
 bene_raobati@yahoo.com.au  
kautoat@yahoo.com Ana website te Karetimatiki ibukiia 

kaain Kiribati.  “Nakomai te Tamnei ae 

Raoiroi kaon nanoia taan onimaki…….” 

Ngkana ko tangiria ni karekea am 

nutibeba ae Emmanuera n te email ao 

waekoa n anganira am email address. 

E na manga otinako Emmanuera volume 

3 Issue 2 inanon Eberi 2011. Ngkana iai am kanoa 

ae ko tangiria ba e na karinaki ao tai tabara n 

reitaki ma Uriam, Kautoa, Beneteta ao Fulitua ke 

ongora irouia ami riita n te baeriti ane kam mena iai. 



Kaongora man Santa Maria Charismatic 

Renewal Service, St. Joseph Parish, Bik-

enibeu 

Nei Beia Tiim, Tiibi Riita 

 1. Te Rereua irouia kain St. Maria 
Charismatic Renewal 
 Iai noran te marurung ma te unga n 
nano imwin karaoan te moan rereua are e 
boo i Nantesi, i Bikenibeu man te Kanima-
bong ao  te Kaonobong ae 4 - 5 n Beberuare, 
2011. 
Oin te Rereua: 

• Ikotakiia tarira ma manera ao 

manga kabouan te waaki ma te  i-
kakorakora inanon tibangara aika a 
kakaokoro ao inanon ara botaki n 
tataro 

• Kateimatoan te reitaki n tataro ao 

kakorakoran ara onimaki n Katorika 

• Karaoan kainibaire ibukin te waaki n 

te ririki ae boou aio, 2011. 

 E kaukaki te waki n rereua ma te 
Tutia n te parish are e boo n te aoa 6.00 pm 
ao man kairaki iroun  Fr. Ioteba Kanono.  E 
boni koro maitin te aomata ake a roko ni 
kaea te tutia n te Moan Kanimabong aio are 
titebo ma kanga ai aron te Tabati naba te 
bong arei.  Imwin baranakon te  Tutia ao e a 
waki te Nebonebo inanon te umantabu ae St. 
Ioteba.  E boni kairaki te Nebonebo n katitu-
araoi iroun Motikia ma n te kurubu ae 
Kaama.  Ao ma ikanne ao e a manga waaki 
te tantanii imatan te Eukari imwin te Ne-
bonebo are e moa ma n te aoa 8.00 pm ao e 
motirawaaki n te 12.00 n te nukanibong.   

 N te Kaonobong, 7 n Beberuare, ao 
e kaukaki kanoan te bong anne n te Ne-
bonebo n te aoa 5.00 n te karangaina.  E bon 
kairaki te Nebonebo iroun tarira ae Mangura 
ma n te kurubu ae Buota.  Bon te karabaraba 
nakon te kurubu mai Buota n noran te kora-
kora ao te marurung are a uotia nakoia taria 
ma maneia n I-Bikenibeu n noran maitia kain 
te kurubu aio ake a bon roko ae kaania  ni-
mangaun. 

 N te aoa 7.00 am imwin te Ne-
bonebo ao e boni waaki naba ana Tutia te 
parish are e bon karaoaki iroun ara bere-
bitero ae te tama Patrick Teitiaua.  E bon 
noraki naba tirauan kain te Tutia n te inga-
bong arei. 

 N te aoa 10.00 am ao e a waaki te 
anga reirei iroun Fr. Tetoaiti Tokanikai.  E 
bon boboto ana reirei te Tama iaon baika 
teniua n aron aikai:  

 Te waki n kairiri irouia riita.  Bon te 
kauring n te itoman ma iroun te Mitinare na-
kon te Tama ao ai arora naba n waaki inanon 
te makoro ian ana babaire te Ekaretia Ka-
torika 
 Kakawakin te Tutia.  Bon te kauring 
riki n aron te roko n te tai, ao kakawakin ara 

Kaongora mai iroumi 
katauraoi ma ara karinerine nakon te Tutia n 
aron teim ma oneam ao arom n ikaekaeka 
inanon tain te Tutia. 
 Kaetan te aroaro ma te katei n tain te 
Tutia ian te maneaba.  Iai noran okoron te Tutia 
are e boo n te umantabu ma are e boo n te 
maneaba, n aron ae e noraki okorona n aron 
mimitongin te Tutia are e karaoaki iaan te 
maneaba ma are e karaoaki inanon te uman-
tabu.   
 Ti bon tabeka te bana n kakaitau nakon 
Tamara ae karineaki n ana taeka n reirei aika a 
rangi n bongana ibukira ni kabane ao riki ibukia 
taan kairiri inanon ara botaki n tataro. 

Imwin te reirei ao e a waaki te katawanou are 
bon te mooi ran ma te kang kariki.  

 N te aoa 3.00 pm ao e a karaoaki ma 
ni kairaki te Bau n Nanoanga iroun tarira ae 
Neiti Kairaoi ma n te makoro ae Nei Kauee.  
Imwina ae e a waaki te tibatiba iaon tibaakin 
ana tangira te Uea irouia tarira ma manera.  E 
bon reke naba aia tai tarira ma manera mai 
Nonouti ao Abemama ake a reke iriaa n te re-
reua ni kaongora aron te waaki n Karetimatiki 
iaon aia abamakoro.  Imwin te aoa 5.00 pm ao 
e a kabaraaki te rereua n Kawain te Kaibangaki 
are e a kairaki iroun manera ma tarira ae Teng 
Kabaua ae kain Abemama.  E boni baranako te 
rereua nakon 6.00 pm ike a bane n okira mwen-
gaia iai te koraki. 

 2. Ana kainibaire te Taibora n St Maria 
Charsimatic Renewal ibukin 2011 
 Ti boni kukurei naba n taekinna nako-
imi taan ongora ba e bon reke naba ana tai te 
taibora ae banin ni bowii ma leaders ao man 
kaotinakoa ana kainbaire i bukin ana waaki te 
Karetimatiki iaon Bikenibeu Parish inanon te 
ririki ae boou aio.  Kanoan te babaire are e 
karaoaki aio e bon katarataraa te tai ae ngkai ni 
karokoa te Bentekota ae nang roko inanon 
Eberi.  Ao aikai babaire ake a oti nako. 

 Kateimatoan te rereitaki inanon kaawa 
ma karaoan te tibanga n aron te Nebonebo ao 
te tataro ma aoraki 

 Reitakin te kamarurung are e tia n 
karaoaki inanon 2010 ao ririmwiakiia kaawa ake 
a bon tuai naba n kona n tei iaon waeia. Aio 
aron babairean te muioko. 

 Buota, e katabeaki ba e na reita ana 
waaki ni kamarurung nakoia kain Abatao ao 
Bonriki 

 N. Kauee ma Gascony n reita te kama-
rurung nakoia kain Korokota I Temaiku 

 Tebonnano, ana boni waki moa n i-
kamarurung ao n i-kakorakora inanon aia kaawa 

 Te Roti ae Kamimi, e mwiokoaki ba e 
na reita nako ana kamarurung nakoia kain Te-
kaibangaki 

 Abarao, e a waaki ngkai ma kaina aika 
a boou n aron N. Maria ma I Nonouti ao Meri ma 
kainnabana ao raoia tabeman.  Ana boni waaki 
moa ao man kateiteia raoi aia taibora 

 Eita, e na ibuobuoki ma n reita ana 



kamarurung nakoia taria ma maneia n I-
Taborio. 

 Te kantaninga ba e na boni waekoa n 
tei raoi aia waaki tarira ma manera inanon 
kaawa aikai ao iriana bon te bubuti nakon te 
Tamnei ae Raoiroi ba E na bon kainaomataia 
n koaua ao man riki naba ba Otan ao Tarin 
aon te aba ibukia taria ao maneia. 

 Bon te katekeraoi nakoira ni bane ao 

nakoimi tarira ma manera n baeriti ao n aba-

makoro nako inanon te ririki ae boou ae 2011.  

Ana raoi ma ana kakawakin te Uea iaora ni 

bane. 

 

Kaongora man Emmanuera Charismatic 

Renewal, Teaoraereke 

Reken ao Kamatoan Aran ara charismatic  

iaon Teaoraereke Parish ae ‘Emmanuera’  

Iroun Ioane Teingoa, Teaoraereke 

 Kam na bane ni mauri tariu ma ma-
neu n Ana Tangira te Uea!  
 E raba te Uea n ana tangira ma ana 
kakawakin ae teimatoa nakoira ni bane are e 
a manga bane n anganiira teimatoan te maeu 
ao e a manga bane ni karokoira naba n te 
ririki ae boou reirei aei, 2011.  Ko raba te 
Uea!  Bon te karautaeka ae moan te ababaki 
ibukin iremwen ara ribooti aei, ae e na riai n 
tia n rinnako n Emmanuera 3 n tokin 2010, ao 
e riki aio tiaki ibukin te kakantaninga ke te 
maninga, ma e riki ibukin te tabe ae moan te 
ababaki iaon Marakei man 9/10/2010 – 
12/01/2011, bon te kabarabure iai ao te 
bubuti ba e bia karinaki n te ririki aei ngkana 
e angaraoi. 
 E kanga n reke aran ara botaki ni 
charsimatic n ara Parish ba ‘Emmanuera’.  Nte 
Katenibong ae 
13/09/2010 ao e 
tataroakinaki ba antai 

aran ara Parish ae 
Teaoraereke ao e 
waki te nebonebo ao 
te makoro are ana 
taeka te Uea ao aio 
atun te wareboki.  “Bungiakin Iesu”  Mataio 1: 
18-25.  Ao e bon teretere man te wareboki n 
te kibu 23 ae e kangai taekana “E na kariki te 
ataeinnaine, ao e na bungia natina ae te 
mane ae e na aranaki ba Emmanuera”.  Ao 
mai ikai ngkanne ao e a reke aran ara Parish 
are e bon anganira te Uea ba Emmanuera.  
Mai ikanne ao e a baireaki ba e na karaoaki 
kamatoan te ara nakon te Kauabong ae 
27/9/2010, ibukina ba e angaraoi te bong 
anne ba a bane n oki raoi iai ara koraki ake a 
nako aonnaba n aron ara ka2 n tia babaire 
are e nako Onotoa ao ara tiibi leader are e ira 
te tiim nako Nonouti, ao te wiki are imwina ai 
wikin te mananga nako Marakei ao Tarawa 
Ieta. 
 E tiku te nano n ingainga ni kakan-
taningan te bong ae moan te rine anne iroura 
ni bane n ai aron are a tia naba ni waki iai 
tarira ma manera aika kain Bikenibeu ao Betio 
Parish, ao te namakin aei iroura aei bon ti 

“E raba Te Uea, n 

aran ara botaki ni 

Karitimatiki ae 

Emmanuera n ara 

Parish ae Teaoraereke” 

tebo naba ma are e reke irouia n aia bong 
anne. 
Ngke e a roko te tai anne ao a babane kain ara 
Parish aei n roko ma te kukurei ba a nang buti-
maea kamatoan aran aia Parish are ngaia ae e 
na kawakina man tararuaia ao ni kakorakoraia 
naba inanon mwiokoaia.  Ti botaki n te tai aio 
n te maneaba ae St. Ioteba.  Iai ara irua ake ti 
kaoia ma ti tiku n tataningaia ao ti kakoaua ba 
a bon aki roko ao kanga e bara angin te kan 
botaki ngke akea ae roko, ma ti butimaea aio 
inanon te nanorinano ao ti karaba te Uea ngke 
a ti kaoti naba aman ba te kauoman Tiibi 
leader mai Makin ao teniman man te tiim ni 
butiboro mai Makin, ao e na bakara aika a roko 
aikai nakon are ai bon tea kea ao ti nang waki 
bon ti ngaira.  Ngke ti nang waki n nebonebo 
ao e a tabeka ana bubuti teuare e mananga n 
tei ibukia kain Makin ba a bia uringaki aia tiim 
n tain te nebonebo.  E waki te kaukuki ao e 
tabekakirakeaki aia bubuti kain te tiim mai 
Makin nakon te Uea ao e a waki naba te ne-
bonebo.  Ni baran te nebonebo ao ai manga te 

tibatiba ao aio ngkanne te noraba are e nakon 
temanna manera ae Nei Tekanebu n aron aei:  
Au tamnei are e roko “I noria kain te tiim mai 
Makin ae a biri n rinnako n te marae nako nuka 
ao a tei i nuka ao a bane n tabeki baia ni Kauai 
nako eta ao e a ruonia naba te ota mai ieta ni 
kaotaia ni kabane, ao te boro ni butiboro e kiba 
iaoia, ao kain te marae n te tai anne e uatao ni 
katobibia”. 
 Imwin te tibatiba ao e a “rairaki te 
kairababa” ao a waki irua nakon te taibora ao e 
a manga reitinako naba te tibatiba inanon te 
amarake n ua tokin te botaki are e a kainaki n 
te kare mangko are tia karekea iai te maiti ae 
$50 tabun ao anne are a anganaki irua ba buo-
kan baoia n nakonako inanon tain te runga aei.  
N tokina ao e anga ana maroro ara tiibi leader 
ao e a kainaki naba n te anene nakon tinara 
Nei Maria. 
 N reitakin ana waki Emmanuera ao a 
bane n oki rikaki ana tiim ake a nako aonnaba 
ni kawara Marakei ao Tarawa Ieta.  Taian ri-
booti man abamakoro aikai bon iaon kawaia n 
roko iroumi are a na bon karaoia kain Marakei 
ao Tarawa Ieta.  Imwin te oki mai Marakei ao e 
bon waki naba Emmanuera ni kaitarai taian 
kainnano irouia aoraki ni karokoa ae ti a 
manga bane ni boarding n St. Ioteba maneaba 
ma ara cathecist ake a roko n rimwin te tiim, 
ao e katoa bong naba te roko irouia aoraki n 
reitaki naba ma kain mwenga ake a kawaraki 
ibukin buokaia.  E raba te Uea n ana tangira 
nakoia aoraki ma 
mwenga ake a tia 
ni butimaea te 
kamaeuaki ao e 
noraki ikai mani 
kakoauaki maeun 
te Atua i buakora n 
ana karea ake e 
karangai nako 
ibukin kamaeuaia 
ana aomata, ao ti 
na butia ba E na titiku ibuakora n tainako ao n 
aki toki,  Allelluia. 



Te Riiboti mai Betio- Te Mananga ni 

kamarurung i aon  Butaritari 

Tekennara Teata ao Kautoa Tonganibeia, 

St Faustina Charismatic Group, Betio 

 E mananga te team nako Butaritari 
ian ana babaire te NSC (Fr.Koru.Tito) ibukin 
tabeua kanganga ake a noraki mani kainanoan 
ana tangira te Uea. E karaoaki te mananga 
iroun te team mai Betio Parish, are e a boni 
kairaki iroun te tiibi riita ae Kautoa, ana 
kauoman ae Riwata, te tia babaire nte NSC ae 
Ian, Nei Maria mai Nonouti, Nei Teara ao ai 
Nei Tekennara. 
 Inanon te tai roko iaon Butaritari nte 
Kanimabong 17th December, 2011 ao e buti-
mai te Tiibi Riita mai Butaritari ao e a kairira 
nakon te maneaba n te Vaticano are bon atun 
te Katorika iaon Butaritari. Kawan Butaritari 
aika a roko ni boutoka ana waaki te kariti-
matiki aio bon kaawa aika Keuea,  Kuma, 
Tabonuea, Vaticano, Temanokunuea ao ai 
Onomaru. A bon kaman roko ni moana aia 
kabane nte maneaba aio tabeua te bong 
imaira. 
 E moanaki naba kanoan te program 
nte bakantaai anne nte aoa 3pm nte Bau n 
Nanoanga ao te aki mamatam. Man te aoa 
7pm ao e a kaukaki ngkanne te rereua nte 
Tutia iroun Fr Ikataere. E rimuiaki ma kaotan 
Te Eukari ni karokoa 12am nte nukanibong 
anne. E bon katoa aoa te kawa teuana ma te 
kawa teuana n tantani imatan te Eukari ao ni 
kairaki irouia riita aika kakaokoro mai Tarawa 
n raonaki ma riita man kaawan Butaritari. 

 Te bong ae te Kaonobong ao e manga 
uti naba ni karaoaki te Tutia iroun Fr Ikataere 
nte aoa 7am nte moaningabong. Imuina 
ngkanne e a  tao rimuiaki ni kanoan te reirei, 
ao aikai ngkanne kanoan reirei  ake a karaba-
baki iai maroro iaona. Bon aikai itera aika a 
tangiria riita mai Butaritari ba ena kona ni 
manga karekea te marurung nakon te botaki 
ae banin iaon Butaritari. 
 

• Kamakuran karea mai iroun te Tam-

nei ae Raoiroi 

• Kanganga aika karika te mamara nte 

karitimatiki 

• Tera totokoan kanganga aikai 

 
 E bon moanaki te maroro ma aron 
kamakuran karea mai iroun Te Tamnei ae 
Raoiroi. Aio bon tibakin ana anga reirei Fr Koru 
i Teaoraereke n tain naba te rereua teuana 
inanon 2010 are karaoki ibukia parishes aika 
tenuia 3 (Bikenibeu, Teaoraereke ao Betio). 
Aio bon te makoro ae bongana ibukin te 
katauraoi ni kanoan te reirei ake namba 2 ao 
3. 

 E bane kanoan te reirei nte aoa 6pm 
ike e a boo te motirawa iai ao te katauraoi 
imain te kainaomata are e na karaoaki 7pm 
are e manga rimuiaki nte tataro iaoia aoraki. E 
kania uangaun maitia aika kainaomataki ao 
maitia aoraki nte tairiki anne bon 37. 
 Ti karabara ibukin noran makan Te 
Uea ma ana kamaeu ae bati nakoia aoraki ao 

manga kabouaia ake a anga nanoia ba a na 
riki ba taan buaka ibukin Te Uea inanon 
kainaomatakin Te Tamnei ae Raoiroi irouia. Te 
bong are imuina are te Tabati ao e bon 
manga uti naba te koraki te aoa nimaua (5) ni 
wakina te nebonebo imain te taromauri ni 
komunio iroun te katekiti ba ai akea te tama, 
ao imain naba kitanakin Butaritari irouia kaain 
te tiim tabeman ba a na kaea aia makuri i 
Tarawa. A bon tiku Nei Tekennara ma Nei 
Teara ni buti nakon kaawa imain okia nte kat-
enibong 22nd December, 2011. N aron 
karaoan nanon te babaire iroun tiibi riita mai 
Tarawa ao Tekennara ma Teara a bon reita 
aron te waaki ni katoabong. A bon reitaa nako 
te program ma kaain te rereua ni kabane ao 
ni manga katei tiim ni mananga nakon kaawa 
ni moanna mai Tainimainiku nako Ukiangang. 
 Inanon te wiki anne ao ti karaba 
naba rokon Fr Michael i Butaritari.  E manga 
buoka aron bairean ana waaki te karitimaki 
irouia kaain te rereua. Ti a karaba riki Te Uea 
ba E bon teimatoa ana buoaka ma kaotan 
maakana iaon ara waaki ni kabane inanon 
kawarakin kaawan Butaritari. Ara anene ae 
tiaki toki n aneneia bon te kuna ae “E Neboa 
Te Uea Tamneiu” ibukin Ana Tangira Te Uea 
ao ara tokanikai ni karaoan tibangara ma ana 
wewete te Uea nako Butaritari. Ko na neboaki 
Te Uea Alleluia, alleluia alleluia. 

Tamnein aia rereua n Tutia kaain Butaritari 

Riwata n ana tai ni kaira te nebonebo 



tonga ba ti a tia n raona Iesu man reke ara tai 
ni kamaroroa ni nnena are e tiku iai n taai 
nako. Te tantani i matan te Eukari aio e a bon 
uotira naba nakon tokin te bong ae te Kani-
mabong. 
 N te bong ae te Kaonobong ao tia 
manga bane n uti n nebonebo n te aoa 5am. 
Ai boiarara te ribano n te kiriangaina, aei bon 
ana taeka ni kimarimari temanna te unaine 
mai Teaoraereke. I bon kaengnga ba I taku 
naba ngai ba moan te tangi raoi te ribano riki 
te ribano n te anene ni ianena. Ti karaba te 
Uea n ana taeka nakoira are e katurua kaka-
wakin te ongotaeka n ira nanon ana tua Ta-
mana ni karakinan mate n ana baronga 
Beniamina. 
 Mai ikai ao ti a manga bane n nako ni 
ira te Tutia man reitira ma Tinara Nei Maria 
inanon te Tutia aio man butia ana buoka na-
koira inanon ara bong ae te Kaonobong ike ti 
na reita nako riki ara kainabaabu ma ngaia ao 
natina ae Iesu. Ti bon rangi ni karabaraba ba 
akea ae e iai ana kanganga n te amarake ma 
te moi are te kariki ao te ran. 
 Aei are bon ara kaingabong naba. 
Imwin te kaingabong ao e a roko tamara te 
Tama Ruatamaki n anga reirei iaon taekan te 
Kaoti Onimaki are ti taetaekinna n tain te 
Tutia koraki. E katereterea te Tama ba ara 
Onimaki aio (Nicene Creed) bon te kaoti oni-
maki ae e a karauaki raoi ni barongaaki 
taekana, tiaki te otooto ae e ienikuriaki 
karaoana ao ai tikiraoira. Ti karaba te Uea ae 
e maka n ana karea ao ana karatia rinanon 

ara Tama ae karineaki, te Tama Ruatamaki ba 
ti noria ao ti kakoaua ba e angan te Tama te 
karea ni kona ni kabarabara raoi ana taeka 
ma aron nako ana tua ma ana baire n Ana Aro 
ae e tabu ae te Katorika. Ti bon tabeki naba 
ara kakaitau ae moan te takaburinako nakon 
te Tama Ruatamaki n tauraoina ni butimaira 
riki n rokora nakoina n te tairiki are imwain ae 
e na kawarira iai. Ko raba te Tama ao ko raba 
riki n nanom are ko kaotia nakoira ba ko na 
bon tatauraoi ni boutoka aron ara waaki 
inanon te charismatic. N am taeka aikai te 
Tama ao ko kauringira iai ana taeka Tinara 
Nei Maria ake taeka ake moan baan te kaka-
waki i aon taeka nako i aonteaba, ana taeka 
ake –“Ana toro te Uea ngai ke e karaoaki ae 
nanom”. 
 Imwin te reirei aio ao ti a bon bane n 
tiku ma Iesu inanon te kainababu. E reke ara 
tai n ong raoi ana tibatiba te Tama ma ni 
kananoi riki tangin ara Kaoti Onimaki are e 
katuruaki iai taekan te Atua te Tama, te Atua 
te Nati ma Tinana ae moan te kakawaki ibua-
koia aine nako 
ae Nei Maria 
ao te Atua te 
Tamnei ae 
Raoiroi. I ur-
inga nanou ae 
e miakina 
aron te mite-
rio ae te Teni-
man n te-
manna ma te 

“E reke ara tai n ong 

raoi ana tibatiba te 

Tama ma ni kananoi 

riki tangin ara Kaoti 

Onimaki are e 

katuruaki iai taekan te 

Atua te Tama, te Atua 

te Nati .....” 

 Te Rereua irouia kaain te Charismatic i 

Tarawa Teinainano 

 E bati n raba te NSC n aia rereua 
kain te charis-
matic ni baeriti 
aika teniua iaon 
Tarawa Teina-
inano. E moti ba 
n te bong ae te 
Kanimabong 18 
n Beberuare 
nakon te bong 
are imwina ae 
bon te Kaonobong ao e na waaki te rereua 
ibukin te kakorakora nakoira ngaira ni kabane 
kain te charismatic. Ai rabara te iango aio. Ti 
kakoaua ba bon aio ana buoka te Tamnei ae 
Raoiroi nakoira ni kabane ao ti kakaitau iai. 
 A tetere kain kaawa nako n te 
bakantaai aio ao are a bane ni kaea te Tutia 
are e kairia tamara te Ebikobo n te umantabu 
are e bubura i Teaoraereke. Ngke e bara te 
Tutia ao a baro te koraki nakon Santo Ioteba 
maneaba. E a bo atin te ikikina imarenaia 
kain baeriti ake teniua: Betio, Teaoraereke ao 
Bikenibeu. E raba te Uea ba ti bane n namak-
ina te kukurei ao te reitaki ni koaua ao riki 
bon te namakin are e kangai ba ai rabara te 
Uea ngkai E a tia n anganira manera ma tarira 
aika maitia aikai. Maitia ara koraki ake a roko 
e bon kaan tebubua ba ruangaun ma niman. 
 Imwin wanua teutana ao e a ikotaki 
te aba n maninganingan te maneaba are e 
kaitara te nama n iterana are e kaitara Betio. 

Ikai ao are e a moanaki iai te nebonebo are e 
kairaki irouia kain Betio. E ngae ngke iai angin 
te koraki ao te reitaki ae e raoiroi e bon na-
makinaki naba ba iai te ang ni kakantaninga. 
Ngaira ake ti a roko ao man moana te kami-
ronron ti bon kakantaninga man kariaia riki 
raora ake a aki reke rokoia . Ti ataia ae e 
nako Kiritimati Ian, ngaia te tia babaire n te 
NSC ao Kautoa tao iai katabeana ae e aikoa 
kona ni mena iai i rarikira. E a teirake te una-
ine are e kaira te nebonebo man karautaeka 
ibukin aki kaotin Kautoa. A kukurei kain te 
botaki n ongo kaotin aia irua Kautoa ma 
Jenny ae e boou, John ao ti a katekeraoia 
ibukin ana bai n tangira te Uea nakoia ae 
natia te mane. 
 Ngke ti a tia n nebonebo ao e bati te 
rongoa ibukin kan kaabakakin riki te ne-
bonebo- a aki toki nanoia aomata. “E a bon 
roko ni kamaeuna te nebonebo! Ai kamaakura 
bukin te nebonebo ngkai! Ai bon kamaeura te 
nebonebo!” aikai tabeua aia taeka ni kimari-
mari kaain te rereua imwin te nebonebo aio 
ao e bati n raba te Uea, alleluia alleluia. 
 I uringa aia titiraki tabeman kain te 
rereua nakoiu imwin te nebonebo are a taku: 
“antai neiere e a bon mango n tang man tata-
karua arei? Ao teuare mai buki are e ne-
bonebo n aron arei kain ami botaki i Bairiki ke 
antai?” 
 Ti okira te umantabu imwin aei man 
kaea Iesu n te Eukari. E ngae ngke e bati kain 
te umantabu ma tao te karongoa ao ti bon 
bane n otinako ma te rau n nano ao te kaka-

tangira ae e rauniia ao Tinara Nei Maria ae e 
mena inanon te mronron aei n raoniia. Ai 
nanora te tangira are a rauniaki iai ba bon te 
tangira ae akea kabotauana are e kaotaki ir-
oun te Atua te Nati ni matena n te kaibangaki 
ibukin kan kamaeuara. I reitai ma ngkami 
tariu ao maneu ni karabaraba ibukin te tangira 
aio ao au bubuti ba ti bia bane ni maneaki iai 
ngaira ni kabane ma ara Tama aika a tei n 
onea muin te Atua te Nati ae Ngaia te tangira 
n aki toki. 
 Ti 
katawanou ao 
man tia ao ti a 
tibatiba. A bon 
reke aia tai 
tarira ao 
manera ake a 
mananga nako 
aonnaba n 
tibai aron aia 
makuri n aia 
abamakoro. 
Bon iai ake a 
tia n roko aia 
tibatiba inanon 
bain Emmanuera ma ake a aki reke angaia n 
te tai aei ao I a manga tibai ibukin Emmanu-
era are imwina. 
 A manga bane ni baroakina te uman-
tabu ara koraki ibukin Kawain te Kaibangaki. 
Ngke e tia aio ao ti a manga bane n okira te 
maneaba man kabaraira n ara anene are ‘E 
mamakuri te Tamnei ae e Raoiroi…’ e bon bati 

te roko n nano ibukin atongan nako ara ma-
koro ma abara. I ataia ae a bati rokon nanoia 
kain Bairiki, Abaiang ao Marakei!!! Ara mane 
are ti karekea n tain te anganano ma te roko n 
nano bon $64.45. Ti bara nako imwin aei n 
ana tangira te Uea. ALLELUIA. 
 
 

Kaongora man St Padre Pio 

Ara kainaomata n tokin 2010 

iroun Nei Bene-

teta  

 N te Tabati 
ae 5 n Ritemba n 
tokin te ririki ae e 
nako 2010 ao e a 
reke ara tai ni 
bubuti kainao-
mataan te Tamnei 
ae Raoiroi inanoia 
tarira ao manera 
aika aman. Naakai 
bon Nei Tiina Iaon-
iba, Nei Karina 
Iaoniba, Nei Monika 
Konono ao ai Nei 
Taouea Titaake 
Reiher.  
 Ti kakaitau nakon te Atua ae e on n 
te tangira ba e reke ara rereua imain te bong 
aio. E ngae ngke e aki reke rokora i Wailoku n 
te tai aei ao ti bon rangi ni kakaitau ba e a tia 
ni baireia te Uea ba ti na booa ara kainaomata 
n te tai aio ni mwengaia Uriam ao Atuna i 

Nabua n aia ru teuana i eta (aia upper room!). 
Aio bon aia ru are ti kakabongana n ara tai n 
nenebonebo ni katoa Kanimabong.   
 E kaira ara rereua  te Tama Matin Everi 
ao ti karaba n tibara are e anganiira rinanon ana 
reirei iaon maeun Iesu n tataro. N ana reirei ao 
e taekina aron Iesu ni kakaea te maunga n ana 
tai n tataro ngkana e kan tiku n ti ngaia. A bon 
bati tibangara n te makoro aio riki n aron kaka-
wakin te tiku n ti ngkoe ibukin te maroro ae e 
onoti ma Atuam.  
 N te tai are ti a bane ni maenako iai 
man kakioi ara ‘maunga’ imain raoi te tai are a 
nang kainaomataki iai ara koraki ao ti noria ba a 
bon bati ana maroro te Uea iai ma ara koraki 
ake a bon rang ni kaunga nano. E bo atin te 
tibatiba ao a bane n rauaki nanora n aron ana 
tangira ma ana kamimi te Uea rinanon ana 
rongorongo rirouia tarira ma manera n tatabe-
maniia.  
 Ti kaitauia tarira ma manera ake a 
raonira ni bukamarua ara bong ae moan te 
kakawaki aei. Iai Nei Kaneneia ma natina Freda, 
Ata ao Delly ma tibuna Laisa. Iai naba ara kara 
ake tangaia Tekaieti ao Karee ma bun natia 
Aritita are Katang ma tarina Francis, Nei Mati 
ma buna Namena Kanimea ao natia ake nei 
Reonita, nei Julia ao nei Philomena, tangaia 
Teweiariki ma Odylia ao natia ake a raonira n te 
Tutia, ara Tama ae karineaki Fr. Matin Everi ao 
ai ngai ma natiu, Karina, Tiina, Takuia ao Otea.  
 Ko bati n raba te Uea n raonakira n ara 
bong ae kakawaki aei. 
 

 

Ara bobotaki n nebonebo i Bairiki 

iroun nei Beneteta Raobati 

Kam na mauri n Ana Tangira te Uea. 
 N rokou i Bairiki imwin okiu mai Bitii n 
tokin te ririki ae e nako 2010 ao I kukurei ni 
kaongoraingkami tariu ao maneu ma te kukurei 
ba I a manga tia n reitaki ma tariu ao maneu 
iaon ara kawa ae Bairiki. Ti bobotaki n ne-
bonebo ni katoa Katenibong i aan aia auti tarira 
ao manera n ara botaki. 
 I kukurei ni kaotia kaain ara nebonebo 
aika  tariu aika Tarai, Teretia, ao Tabokai. Tan-
gaia Keeko ao Katarina ao iai naba ataeinaine 
man te roron rikirake aika teniman ake a 
raonaki irouia natiu aika aman.  
 Bon ara tataro ao ara bubuti buokara 
mai iroumi ba ti na bon kakorakoraaki ni kona ni 
manga kaura ain ana Tangira te Tamnei ae 
Raoiroi i nanoia kaain Bairiki ao man riingi 
nanoia ba a na manga kan keiaki n ira manga 
neboan ara Uea. Kam raba ao ke e raonira te 
Tamnei ae Raoiroi i aon Bairiki. 
  
Aia reunion kain St Padre Pio 

 N te bong ae te Kanimabong 11 n Be-
beruare n te ririki aei, 2011, ao ti a boa ara 
reitaki man nebonebo ngaira kain St Padre Pio 
iaon Tarawa teina inano ma Betio. A bon in-
gainga nanora man kan manga bane ni kaiti-
boaki inanon ana babaire ao ana katautau te 
Uea. 
 Ti kaitaua te Uea ba e reke ara tai n 
manga uringi aron weteara nakon te botaki n 

Kaongora man NSC tataro ae te charismatic ao man kakoaua raoi 
ba bon te bai ae e aki manenanti. Ngai e reke 
au tai ni kaitaua tariu ae Tenikarawa n man-
nanoakiu irouna ao keweakiu naba irouna ba 
a na anga ni karokoai n te neboneboirouia 
kain te charismatic i Suva. A bon rangi ni 
karabaraba naba nanora n aron tangirakira 
iroun te Uea ma  ana taeka nakoira ngai ma 
tariu aei are ti taku ba e kangai ‘e a tau moa 
te taunga ni baba an nakomai ngkanne 
manga nora aron te maeu ma ngai’.  I reitaki 
ma tariu aio ao man uringi ara uboa ake ti 
angaanga n tain botaki n ara tai ni moan 
kakauai nanora ba ti nang bon irara raoi te 
nenebonebo.  A manga manikangare tariu ma 
maneu aikai ba tina kaukiira ma te anene are 
“E mmammakuri te Tamnei ae Raoiroi i Bu-
reta!!!!”. E aki baati aia kaoti kioina ngke I a 
tuangia ae I a tia ni bubai man te mamaie!!!! 
E bati n raba te Uea n weteakira. 
 Ti kaitibo i Bairiki i Tabonkabauea n 
mwengan Beneteta ma natina. A reke rokoia 
tarira aika Tenikarawa ao Taouea ao manera 
Kautoa ao ai ngai ma natiu. Raora ake a raon-
ira man aia botaki kain Bairiki bon unaine 
aika: Teretia, Tarai ao Tabookai, Iai naba 
ateinaine aika uoman ake a aki toki n raonira 
n taai nako n ara nebonebo.  
 E bon manga kauringa taekan te 
tamnei are ko kabongana irarikin aram n te 
google chat ao are ko kanakoa naba nakoira 
manera Uriam man tiba aron teina ma aron 
tein aia baonikarea kain St Padre Pio are e 
mena n ami auti inanon te tabo n nebonebo. 

Uriam ti bon 
nora iai kabo-
taon te kara-
bakau are 
akea te bai ae 
e manenanti 
ba n bon etina 
a bon bane 
baai n tia n 
barongaaki 
raoi aron 
karaoaia iroun 
te Uea are 
ngaia mwiokon 
bwaai nako. 
 A aki reke rokoia Riwata ao Tiria ma 
natia, Ian ma Maryanne ma natia ao kain aia 
auti, Atanteora ma Boboro ao natia,  Matin ao 
Baranika ma natia, Aritita ao Katang ma 
natia, Fr Michael, Temwa ao Teairi, Temaiti 
ma manena Randolf, Beia, Marutaake, ao 
Atuna ma natina ma ti bon uringia ni kabane 
ao man butia te Uea ba tera ngke e manga 
reke te tai riki teuana are ti na bane ni manga 
kona ni kababaneira ni botira iai ike ti na baa-
bane iai n takarua ara kakaitau ma ara kara-
baraba n reitaki ma ara patron ae St Padre 
Pio nakon te Atua ae e on n te tangira ibukin 
tibara inanon ara botaki n tataro n te charis-
matic ae St Padre Pio. E raba te Uea Alleluia 
Alleluia Alleluia. 
 Kam na tekeraoi ao ke e raoini 
ngkami te Tamnei ae Raoiroi. 
 

Te Waki ni Charismatic iaon Abemama  

mairoun Tata- kain te Charismatic ao te 

Tia Makuri n te Kauntira 

 
Moan Taeka 

 Bon te bana ni kamauri moa inanon 
ana tangira te Uea nakoimi taan ongora ni 
kabane ma irouia tarimi ma manemi ni Kareti-
matiki ma iaon Abemama. 

 Ti kukurei n taekinna ba e moana ana 
makuri te taibora ae banin iaon Abemama ni 
moa ma n 3rd Beberuare, 2011.  E tei raoi ra-
batan te botaki n Karetimatiki iaon Abemama 
inanon tain te kabanea ni kainaomata irouia 
kain te tiim ni kamarurung mai Bikenibeu.   
 E raba Kaitu ma kain ana tiim, ao ke 

e kakorakorai ngkami te Tamnei ae Raoroii n 
ami tai ni waaki ibukin kakoroan raoi te ti-
banga ma te mwiokoaki ibukin ana waaki nako 
te Karetimatiki. 
Kawaran Kabangaki 

 E a bon tia ni moana ana waki ngkai 
te taibora ae banin iaon Abemama ma n 
karoko n taian kaawa ni kabane ao e reke 
naba rokona n te kaaawa ae Kabangaki.  Oin 
te mananga aio ba noran ke tuoan te waaki 
iaon Abemama ba e uara ao n reitaki ma aia 
tebui ma nimaua n miniti.  Kabangaki bon te 
moan kaawa mai maiaki ao bon te kauoua n 
kabanea ni kawaraki iroun te tiim are e roko 
mai Bikenibeu.  Bon iai teutana te iremwe n te 
waaki iaon Kabangaki.   

 E ngae n anne ao inanon te roko ao e 
a bon waki te nebonebo ao ma ni kairaki iroun 
te Tiibi Riita n aia umantabu. A boni maiti kaa-
ina aika a roko n te reitaki n nebonebo aio ba 
e raka iaon teningaun maitia.  I mwin te ne-
bonebo ao e a reitaki te maroro ian te mane-
aba ma te matamtam teuatana are e a bon 
katauraoaki irouia kain Kabangaki.   

 N te tai aio ao e a bon tabanin 
manangan te taibora ni katoai kaawa ma ai 
bon tii Abatiku are e na karoko naba iai.    

Babaire ma n te Taibora 

 I mwin te mananga aio ao e a manga 
teweia kain ana taibora te Tibi Rita ibukin ana 
bowi n 12 n Riteba, 2010. Oin te bowi ba ka-
tean te tiim n kamarurung are e a boni kaa-
inaki irouia ake a rineaki aika kaka teniman 
mani kaawa aika Tabontebike ao Tabiang ao 
botaia ma kain te taibora bon tengaun.   Te 
kauoua n iango ba iangoan te karekemane n 
aron aia karin bai n te bingo inanon tain te 
bingo n te Kiritimati. Ao teuana naba ba 
bairean te mananga nako Abatiku imwin aia 
katiku taeka kain te tiim mai Bikenibeu ba a 
na manga kawaraki kain Abatiku ba e aki tau 
aia tai iai ba ti uabong aia bong.  Aio are e 
baireaki ma n katukaki muiokon te mananga 
iroun te Tibi Rita ma kain Tabontebike ibukin 
atakin te bao ma angaraoin te mananga ngkai 
bon akea te mane ae na kabooaki iai te booti.   

 



Ritemba, 2010, 
n te aoa 8.00 
pm.  E bon koro 
bukin aio ao e a 
kairaki te 
Kainaomata 
iroun te 
Kauoman n Tibi 
Rita imain te 
reitaki are e bon 
kairaki iroun te 
Tia Mane.   

 Bon iai tengaun ma uoman ake a 
Kainaomataki mai Tebanga, aman mai Kaban-
gaki, uoman mai Abatiku ao ai uoman mai 
Tabiang. Maitia ni kabane ake a kainaomataki 
n te bong anne bon uangaun. 

 E bara nako te Kainaomata imwin te 
aoa 10.00 pm.  Te kabara bure ba e aki reke 
aia tai tani kainaomataki n tibatiba kioina ba e 
a bon aitara ma te tabe ae bati inanon te bong 
arei.  Bon ana kabara bure te Taibora nakoia 
ake a kainaomataki n te tai aio ao e na manga 
aki oki n riki aei. 

 Te kantaninga ba e na manga iai te 
Kainaomata irouia ara koraki ake a kooti ni 
wiki rake aikai inanon Tianuare. 

Te Kareke Mane 

 E bon reke naba ana tai ni karin bai 
te botaki n Karetimatiki n aia tai n bingko kain 
te Itoi ni Ngaina ae banin iaon Abemama.  
Maitin te mane are e reke n te tai arei bon 
$61.85.  A bati n raba kain te Itoi ni Ngaina ni 
butimaean ana karin bai te botaki n Kareti-

matiki.  Te maiti aio e a bon reke ba katean  
waen te charismatic iaon Abemama.  A na bon 
kona naba ni karekeaki booki iai iroun te tai-
bora ibukin kainnanoaia irouia kain te botaki n 
Karetimatiki iaon Abemama. 

Kabanea n Taeka 

  E a bon tabeka ana karabaraba te 
Karetimatiki iaon Abemama nakoimi ni kabane 
taan ongora ao ke e karaoiroira ni kabane te 
Uea ae Maiu.  Ai manga bon banara naba ni 
karabaraba nakoia tarira ma manera ake a tia 
n okiri aia baeriti ae Bikenibeu.  Ana tangira 
ma ana akoi te Uea i aora ma ngkami n taai 
nako ao n reitaki naba ma ngkami taan 
ongora. 

'E RABA TE UEA ALLELUIA' 

Kawaran Abatiku 

 N  14 n Ritemba  ao e raba te Uea  ba 
e a karekea te angaraoi ibukin kawarakia  
tarira ma manera ake a bon tionako are kain 
Abatiku.   Bon iai uoua te booti ae mananga n 
te tai anne ba baoia 
taan mananga ni 
kaongora ao are 
teuana baon te tia 
makuri.  Te moan 
booti are e mananga 
bon tii teniman kaina 
ao are e a reke iai 
tokan te Tibi Rita ma 
uoman raona.  N te 
kauoaa ni booti ao a 
bon maiti kaina ba 
tengaun.  Bon te kan-
ganga ae reke ba e a 
manga matemate intin te booti aio.  E ngae n 
anne ao a bon tataro nakon tinaia ae Nei Maria 
ba e a bon baraki te waa ba e a kanenei te 
kanenei nako.  Bon uoua tabun aia aoa ni 
kaea Abatiku ao a roko ikekei n te aoa 12.00 
pm.  E raba te Uea ba a bon bane ni kaitiboaki 

ma kain Abatiku ao kain aia booti are te-
waana. 

 E ngae ngke aki ataki rokoia irouia 
kain te Karetimatiki i Abatiku ma a bon tauraoi 
kain te taibora ao kain Abatiku inanon 
kawaraia.  N te aoa 3.00 pm ao e a moanaki 
te tataro ma te Bau n Nanoanga ao e a reitaki 
naba ma te Nebonebo.  E bon kairaki te waki n 
tataro n te umantabu iroun temanna kain te 
tiim ni kamarurung.  E bon tara ni marurung 
aia botaki ni Karetimatiki kain Abatiku ma 
maitin kain aia botaki ae e raka iaon uangaun 
ao aia kooti n te 15 n miniti e a tokara aia ka-
3 n wiki. 

 Bon te karabaraba nakoia kain Aba-
tiku n aia butimaai ma aia katei wae nakoia 
taan roko. 

 E bon teimatoa naba n matemate 

baoia are a toka iai n oki ma e bon teimatoa 
naba aia tataro nakon tinaia ae Nei Maria n 
kawakinia ni karokoa a roko i eta.  Bon akea 
te maku ao te nano uoua irouia kain te tiim ba 
e bon korakora namakinan ana karea te Tam-
nei ae Raoiroi inanon te tai ni mananga.  E 
raba te Uea, Alleluia! 

Bairean te Kainaomata 

 E a manga tewea ana bowi riki te 
Taibora imwin okia mai Abatiku n 19 n 
Ritemba, 2010.  A bon kaoaki naba kain te 
tiim n kamarurung ibukin iangoan te Kainao-
mata irouia ake a tuai kainaomataki imwin 
nakon te tiim nako Tarawa.  Bon iai naba te 
reta n bubuti okin te tiim nakon 31 n Tianuare 
2011 ibukin te Kainaomata.  E noraki ba e na 
rangi n rimwi te tai aio ao e na manga riki ba 
mamaraia te koraki.  E a nako n reitaki te Tibi 
Riita ma te Tama ao e tua te Tama ba e na 
kanakoaki te Kainaomata.  

 N te bowi are e a manga boo iaon 
taekan te Kainaomata ao e a moti ba e na 
waki te Kainaomata n tain te reitaki n 29 n 



Te ribooti imuin kawarakin abara ae 

Marakei iroun te tiim ni karitimatiki man 

te parish ae Teaoraereke 

Catechist Kautunteang Tekaiara, Chap-

lain mai Marakei 

 I a bon tabeka te kamauri ibukin 
Marakei ae banin mai iroun ara Tama ae Fr. 
Tikoua, Cathecist ni kabaneia, te Beretitenti 
ma ana Kauntira ao ai bon kain Marakei ni 
kabaneia, kam na bane ni mauri tarira ao 
manera n ana Tangira te Uea. 
 N rokon te tiim aei iaon Marakei n te 
Kaonobong ae 9/10/2010 a kawia raoi ana 
kauring Ana Tanga Nei Maria iaon Marakei ni 
kauringaan ana ka 20 n ririki moan tein te 
commissium iaon Marakei, ao bon raora ni 
bukamarua te bong ae kakawaki aei n reitaki 
ma ara irua ake a roko mai iaon abamakoro 
aika Abemama, Tarawa ao Makin.  Ngke e 
roko te tiim aei ao a taku angia kain Marakei 
ba a bon ti roko ibukiia kain te charismatic 
ikai n aiaron taian tiim ake a bon ngae n ro-
roko mai maina.  E tiku te tiim aei ni kantan-
inga baranakon ana botaki te taanga n te 
Katenibong 13/10/2010 ike e na waki iai ana 
makuri man te Kanimabong 15/10/10 ni 
moanaki man te kawa ae Temotu ao e a waki-
nako naba.  Inanon aia tai n tataninga aei ao 
e a waki naba te kainnano irouia aomata ake 
a kan buokaki ao te tiim aei e a waaki naba ni 
karaoa tabena.   
 Ngkanne iai te aoraki ae te ibea ni 
maraki ao e a roko banan te on aoraki ba e na 
butaki te wanikiba ba e na anaki iai n te 

Moanibong ae 11/10/10.  Imain are e nang 
mananga te wanikiba mai Tarawa tao iraua te 
aoa imaina ao te aoraki aei ae Nei Tekaukau 
Atanimarewe e a bubuti buokana ao e a 
bubuti ba e bia reke ana tai te tiim aei ni 
kawaria imain nakona nako Tarawa.  N rokon 
te rongorongo aei irouia kain te tiim ao a 
kaeka te bubuti ma ni kawaria.  N rokon te 
tiim aei ao I bon iria naba ao n tain te tataro 
ao a bati taian tamnei aika a buakaka ake a 
noraki iaon te aoraki n reitaki naba ma te 
mwenga ao te tano.  N tokin te tataro ao e 
raba te Uea ba e a kamaiauaki te aoraki ao e 
a taonaki naba rokon te wanikiba ba ai akea 
uan rokona ba e a marurung te aoraki ao e a 
bon teirake naba n akea ana kanganga.  E 
raba te Uea!   
 Ni manangan 
te tiim nakon te 
aoraki ao e rangi ni 
bati te maningongo 
irouia aomata ba are 
e bon babane Marakei 
iaon Rawannawi n te 
tai anne.  A taku ta-
beman e koaua ba a 
na kona ni kamaiua te 
aoraki.  Ma ngke e a 
oki te tiim ao te 
rongorongo e a ka-
man roko n te mane-
aba ae e a kamaiuaki te aoraki, ao ikanne e a 
bitaki naba nanoia kain Marakei ni kabane ao 
a taku, ti na butia te tiim anne ngkai e matai-

“Mai ikai ao e a reke te 

bitaki irouia ara koraki 

ao e a karika te 

ingainga n nano irouia 

……..” 

riki ba a na kawari ara auti ba ana kanakoi bai 
n ara auti ba e a bora te aba n te bae te wawii 
iaon abara aio.  Ti a kabaia ba e a roko ana 
buoka te Uea nakoira.   
N aia tibatiba kain te tiim aio iaon aia aoraki n 
taian tibanga ake a nori iroun te aoraki, te 
mwenga ao te tano ao kanga a miroaroa ara 
kantaninga iai ba a kanga te koraki aikai n no 
tamnei n aron aei.  Ara koaua ae reke ba iai te 
kaokoro n te waki ae ngkai ao te waki n tai 
aika a nako, ba ti noria naba ba n ara charis-
matic iaon Marakei bon akea te noraba ke te 
karea n aron ae irouia kain te tiim aei ao ti 
taku ba e a bitaki te waki. 
 Mai ikai ao e a reke te bitaki irouia 
ara koraki ao e a karika te ingainga n nano 
irouia ni kan kawaraki iroun te tiim aio n tata-
bemania n aia auti ni kabane. Ti matakuakina 
ana makuri te tiim aei inanon butina inanon 
kawan abara ao ti nora te kamimi ao taian 
kakai ake e ringia ara botannaomata ni kare-
kea te rairannano ae bati irouia angiia kain te 
aba ao a kakii aia bai nako n tabunea ao a riki 
ba kristian ni koaua ao angiia a kaina te char-
ismatic.  Te bai ae wakinna te tiim aei “e 
kamimi ma e bon koaua”.   
 Mwin naba ana makuri te tiim aei ao 
e waki te maeu n tataro, e onrake te uman-
tabu ni katoa te tutia koraki, ti tebo ma e a 
bobo naba te toa ni katoa bong koraki, ao a 
rotaki naba taan orobane ba e a rangi ni maiti 
taan komunio n te tai aei nakon are mai 
maina.  Irarikin naba aei ao iai ataeinimane 
aika teniman (3) aika a karea ba:  1) Ioteba 

12 yrs, 2) Kautunteata 14 yrs ataei aikai man 
au makoro ae Kaukiang ao 3) Bakaua 10 yrs 
man te kawa ae Tekuanga are bon akea ngkoa 
te charismatic ao ngkai e a maeu ba ai tenin-
gaun tabun kaina ao a karea naba.  Ngkai 
ataei aikai a tararuaki raoi ao ni katanaki aia 
karea n aron are e mwiokoira iai te tiim aei.  A 
maiti naba ngkai kain ara botaki aika a karea 
imwin naba te tiim aei are e bon taakinna 
inanon ana reirei nakoira ao e raba ba a ma-
kuri baai ake a wakin nakoira inanon aia tai 
ibuakora. 
 I a bon 
anga te bana ni 
kakaitau mani 
karabaraba 
ibukiia kain 
Marakei ni ka-
bane ni moa mai 
iroun ara Tama 
ae Fr. Tikoua, 
cathecists, Be-
retitenti ao ana 
kauntira, unimane ao ai bon kain te Aro ni 
kabaneia nakon te rabata ae te NSC, Tia Ba-
baire ma am komete ao ai moara riki nakon te 
Tama Koru Tito ni kaekan ara bubuti are ti 
kainnanoa kawarara ao ti a namakina te bitaki 
irouia kain ara botaki ao ai moarara riki te 
kamaeuaki irouia angiia kain ara abamakoro 
ma n irianaki ma te raira n nano ni koaua.  
Kam bati n raba ao e na raraoningkami te Uea 
n ami waki ni kabane. 
KO RABA TE UEA.  ALLELUIA!!!!  



“Mamaraia ara riita n 

ara botaki bon teuana 

mai buakon te 

kanganga ae karekea 

mamaran te botaki ae 

banin………..” 

• Te ongotaeka nakon tibangara ke ana 

wewete te Atua ba e kainanoira ibukin 
neboana, Ngkana e weteira Te Uea nakon 
tibangara aika onoti ke a kakaokoro ao 
bon akea riki ae tangiria ke e kainanoia te 
Uea ba bon ti ngkoe n te tai are are ko 
weteaki iai, 

• Te kakaonimaki ni karaoan tibangara 

ibukin neboan Te Uea ba e na aki toki ne-
boana iaoni baai ni kabane inanon maeura.   

 

Rinanon ana taratara Iesu 

Iroun Alan C ames 

Rairaki iroun Fulitua Bauro Taraora 

 Rinanon 

ana taratara 

Iesu 

Iroun Alan C 

ames 

Rairaki iroun 

Fulitua Bauro 

Taraora 

Ngke e a 
tabe ni bong ao ti 
a tekateka ni kato-
bibia te ai are ti 
kabueira iai i akun 
te oo inanon 
teuana te 
tawaana. Ti bon tabe ni maroroakina kanoan te 
ngaina are e a tia n nako ao inanon ara maroro 
ao a tabe ni matu au reirei, temanna imwin 
temanna. 

Ngke a tabe ni matu ao I taraa te-
manna ma temanna ao I nora iaon moamoaia, 
katotongan taian buaka, aika a kakaokoro, aika 
a rinanona aomata nako, n aia borau nakon 
Tamau. 

I taraa nanon Iuta, ao I ataa te bai 
are e na riki, ao e taonaki nanou n te rawawata 
ae e korakora, ibukina ba I rangi n tatangiria.  

Inanon norakin nanon Iuta ao I kona 
n noria naba aika a rangi ni mwaiti, ake a tia ni 
kakeaa, ao aika a na kakeaa Tamaia are i 
Karawa. 

I noria naba aika a maiti aika a urua 
Nanona, n aia makuri aika a kakeaa iai bonga-
nan ana Tangira ae e kororaoi nakoia. E rotaki 
nanou n te rawawata ae e korakora n noran 
aikai. Ngke I tabe n iangoi ma te rawawata ao 
I a manionako naba ni matu. 

E tabwena te ngaina ma tangitangin 
banaia mannikiba aika a botaki ba te banaa ae 
e rangi ni tamaroa, n anenei kunaia aika a 
rangi n tangiraoi n neboa te Atua. 

Maitoron te karangaina ao booureirein 
ana karikibai Tamau, e kaonrakea ikeikeu. 

Temanna imuin temanna ao a tabe ni 

Kammakuran ana Karea te Tamnei ae 

Raoiroi 

(e anaaki man aia te maroro kain te tiim 

mai Betio nakoia kain te charismatic i Bu-

taritari) 

 Ti na kanga ni kammakuri ana Karea 
te Tamnei ae Raoiroi? Aikai ngkanne kawai ake 
e boboto iaon kamakuran karea mai iroun Te 
Tamnei ae Raoiroi:  
 
I. Te kainababu ao kaoan Te Tamnei ae 

Raoiroi ba kona konaa n namakina kaka-
makurina inanom (awareness) 

II. Kakorakoraan te namakin anne  ngkana ko 
namakinna ni bubuti ba e na inaomata 
iroum te Tamnei ae Raoiroi nte tai naba 
anne (acknowledgement) 

III. Kammakura te Tamnei ae Raoiroi ba ko na 
kona n tiroa maeum ma Ngaia  (Review) 

IV. Tera am kaeka nakon maeum ae ko noria 
nte tai anne. E raoiroi ke e kamara? Ao 
tera arom ni katamaroai mamaram aikan-
nen reitaki ma te Tamnei ae Raoiroi?
(Response) 

 
 Inanon maroroakinan titiraki ma kain 
Butaritari ao aikai titiraki ake a manga katu-
ruturuaki: 

• E kanga n reke te mamara n ara botaki ni 

Karitimatiki. Baikara kanganga aika kare-
kei mamara n ara botaki ni karitimatiki? 

• A na kanga n totokoaki kanganga aikai?  

  
 Imuin te kainababu ao aikai ngkane 
kanganga tabeua ake a noraki ba a riai moa 

noraki ba e aonga n toki mamara nte botaki 
iai:  
 

• Mamaraia riita (leaders), n aki kakaoni-

maki ni kaekai ao ni butimaai tibangaia 
ibukin kamaeuan te botaki n aron te tanin-
garoti ao a bati riki, 

• E mamara te botaki ibukina ba aki ongo-

taeka kaain te botaki iroun te riita, 

• E korakora karimoan riki te nano n ao-

mata, n aron te wii n anti ao te kairiribai 
ao te kamoamoa nakon te babaire, 

• E mamara te reitaki ma Te Tamnei ae 

Raoiroi riki aki karaon te 15 miniti ni ka-
toabong, 

• Te tabeainga irouia tabemaang ba iai riki 

aia Uea temanna irarikin Atuaia ni koaua, 

• E bati te kakumekume nte botaki ae te 

karitimatiki n aron te biri mane ae aki toki, 
 
 Ni kaeineti ma mamara aika oti i eta  
ao aikai ngkanne iango n ibuobuoki tabeua:  

• Tangiran Te Atua iaon bai ni kabane, 

• Onimakinan Te Atua iaon bai ni kabane, 

Te Reirei 

Te Karaki 



uti au reirei ao ngke a tia ni kabururu man 
kaitiakiia ao a katauraoa marikera. Iakobo, 
are te kabanea n ataei, e biribiri i marenaia 
raona akekei n takakaro ma ngaia. Ngke e 
roko iroun Iuta ao e nako ni katakakaroa n 
rabatia mai akuna. E tanrikaki Iuta ma te un 
ao e kangai, “ Te tei ae ko uarereke, nako 
kakaea te bai ae e bongana ae ko kona ni 
karaoia. Nora te bai ae e kainnanoia ara Tia 
Reirei ao katoka am babaka-n-ataei.” 

E kawarai Betero ao e taku nakoiu, 
“Te Uea, e aera ko karaiaia te aeka n aomata 
aio ba e na iririko ba e kaota te tangira ae e 
rangi ni memeere?” 

“Betero, ko tuai man ota ae I tangiri 
ngkami ni kabane: I tangiriko ao I tangiria ni 
kaeta kawaim iaon te Kawai. Iuta, e kainna-
noa riki buokana ae e korakora nakoia ake 
tabeman, ma tiaki nanona ba I riai n aki ku-
baria ao n kanakoa mai buakora. Tamneina e 
rangi ni kakawaki nakoiu n aiaron tamneia 
aomata nako ao N na bon aki taua au tangira 
mai irouna. 

“Te Uea, ko kanga n teimatoa ni buti-
maea arona aika a bubuaka, kakaiunna, man-
gainrangina ao eng, ana babakantang naba. 
Titebo ma e aki kona n toki ana kakauntaeka 
ni kaitarako. E kataia n tainako ni karaoia ba 
Ko na babaire ba e na iraki are nanona, ao e 
ngae n anne ao ko aki kanakoa mai buakora 
naba. I aki kona n ota n bai aikai ni kabane.” 
E taku Betero. 

“O Betero, Nna kanga ni kabarabarai 
aikai ni kabane ba ko na ota iai? N taai aika a 
na roko, ao ko na noora aron kainnanoan 
kabarabaraan kakawakin te KA-

BARABURE, ao te TANGIRA, ba ko aonga 

ni kairia aomata nakon ATINIBANIU.” 

“Ngkana arona ba iai uoman am man 
te taongki ao a bane ni kainnanoaki ba a na 
katika baom te kaa n te raroa ae e ababaki, 
ao temanna ibuakoia e karaoi arona n aki 
ibuobuoki., ko na bon bae ni kabanea kora-
koram ni imanonoia ma te kantaninga ae e 
ababaki ba e na manga raoiroi arona ba e na 
waki te mananga. E ngae ngke e rangi ni kan-
ganga, ko na bon bae ni keiaki ni kakaea an-
gan are e na kona ni karaoa nanon am bubuti 
iai. 

E ngae ngke te taongki e bon teima-
toa n rawa, ko na bon aki kona ni kabaraa 
kabaeana ao ni kakioa nako, ba e kakawaki 
nakoim.” 

“Ai bon titebo ma te botanaomata ni 
bane. Iai aika a kanganga kairakiia, buo-
kakiia, ma tiaki nanona ba ko na kaki taekaia. 
Ngaiia n tatabemaniia, a bane ni kakawaki 
iroun te Atua ao tabem ba ko na kabanea am 
kabanea ni konaa ni kataia ni kaokiia, te-
manna ma temanna, nako nanon ana Tangira 
te Atua.” 

“Ngkana e a taraa n rangi ni kan-
ganga, ao taraia ba kanga ai aron te taongki 
are e ongotaeka, are ibukin tangiran raona, 
ao e kataia ni katika te kaa ibukin raona anne, 

Emmanuera  Page 11  

“….kainnanoan 

kabarabaraan 

kakawakin te 

KABARABURE, ao 

te TANGIRA, ba ko 

aonga ni kairia aomata 

nakon 

ATINIBANIU.” 

ma ana kantaninga are e na noria raona arei 
ba ngaia e bon rangi n tangiraki naba.” 

E nako Betero nakon Iuta ao e taku, 
“ Kamai, anganai ba N na buokiko ma am 
baeki anne. Tao n te bong aio I kona ni uotia 
moa ibukim.” E kubanako Iuta ma te aki ka-
koaua ao te mimi ngkai e kona Betero ni 
karaoa arei ao e taku “Ao ngkana ngaia ba ko 
kan buokai ao ko kona n uotia ma taratara-
raoi ba akea te bai ae ko na urua.” 

E taraai raou ae Betero ao e wingare 
nakoiu ma te tamaroa are I kona n noria 
inanona. 

 

E na manga reitaki 

E a manga kaoka rikaki Barry Te Uea na-

koira. Reitan - E wetea Arau Iesu.  

Ian Namakin, St Faustina, Betio Parish 

 Bon te tangira te Atua, n te tai aio ao 
n taai nako ao I kan tibaa ana Nanoanga te 
Uea nakoiu ni kaboa muin te maraki are E a 
tia n anganai inanon te tai ae maan n anakin 
natiu are Barry are e a tia ni motirawa 2 te 
ririki n nako. Ni buan Barry ao e bati te maiu 
ae e a tia ni kaoti nakoia ara utu ao teuana 
mai iai, te kamauaki irouia ana utu Barry mai 
iroun tinana n aron tibutoruna, manen tibuna 
ma ana koraki n ataei tabeman, ake bon ka-
matu ma a tia n ni kaiokaki ma te Uea ri-
nanon ana tataro Barry. 

 Ni babanen te ririki ae nako ao bon 
iai au tataro nakon Iesu ni katoa tai ae I ko-
munio ba tera ngke E kona ni manga anganai 
natiu te m’ane n aron nanou n ururinga natiu 
are e a tia n anaia mai irou. I nanon te tai ae 
e aki maan ao e manga bikoukou kain abau 
(Maryanne) ao man te tai anne are I a bon 

kakatituaraoa naba iai te Uea n ana tangira 
nakoira ngkai e kona ni kaeka te bubuti anne. 
Inanon bikoukoun Maryanne ao ti bon mena 
iaon Fiji ba ai bon ana kabanea n ririki anne, 
ao e rangin kekeiaki n ana bain reirei aika e 
koro tirana ma matoatoana ma ibukin ana 
tangira Iesu ao e bane ni kabebetei uotana 
ma rawawatana inanon ana kekeiaki ma bik-
oukouna. 

 Inanon 8 Tuurai n te ririki ae nako, ti 
a karairaki n okira Kiribati ba e a bane Mary-
anne. Ara moan tabati ao ti a ira naba te ne-
bonebo ma tarira ao manera i Betio, ao man 
te tai anne are ti a waaki naba ma ngaia ni 
karokoa te tai aio. I namakinna ba iai 
tib’akangau iroun te Uea ae e rangin bubura 
ngke ti moan mananga mai Biiti nakomai ikai i 
Tarawa ba iai te wareboki are e tib’aia  tariu 
are Uriam imain manangara are rongorongon 
Mote are e orea te b’a n okona ao e tii te ran 
ni kamoaia natin Iteraera . A bane ni koro 
nanon taeka ni burabeti ibukiu iroun tariu ae 
Uriam ni moan ara boowi n te NSC are I a 
katebenakoai naba iai ba te Tia babaire. Bon 

Ana Tangira Te Uea 



“ko uringa am bubuti 

nakoiu i Biiti ibukin 

natim te m’ane ……” 

ao bon te kakukurei te oki rikaki nakoia ba e a 
rangi ni maiu te botaki n te kawa anne, a rangi 
ni bati kaina ao e a rangin korakora te kaka-
makuri. E a bon tia ni waaki aia kooti ao a to-
kara aia ka3 ni wiki ao a rangi n korakora aia 
katoki aoraki ao aia kanako taimonio. N ana 
toa Tinara Nei Maria are Uotakirakeana nako 
Karawa ao ti a bane n nako Otowae are e bon 
tei iai atun te Katorika. N te tai anne ao kain 
Temao e rangi ni korakora aia maiti ni kaoti 
ikekei. Iai naba ara kanoa are te Nebonebo are 
I karinna iroun te Tama ba I noora kakawakin 
ae a boni botaki katorika ni kabane iaon 
Onotoa. E anga ara tai te Tama ba ti na ne-
bonebo n te bakantaai ni banen kanoa ni ka-
bane ba tao ai ara katituaraoi naba ibukin te 
bong anne. Ti a waaki inanon ara nebonebo ao 
bon te kamimi ba E bon anganira tibangara te 
Uea ae e rangi n rawawata inanon te bakantaai 
anne ba kanakoan te taimonio mai iroun 
manera ma tarira temanna ikekei ae e rangi ni 
maan kanakoana. A kaoti baika a rangi ni bati 
aika I bon tuai man nonoria mai maina n aron 
are ko a bon ataia raoi ba ai bon te katoki n 
riaboro are e a bon baina te aine aio. E raba te 
Uea ba E tokanikai naba n te tai anne. I bon 
karaba naba te Uea ba ai tiba au moan tataro 
ni kanako taimonio inanon maeu aio ae I a tiba 
nora te aekaki aio. I a bon kakoaua raoi ana 
taeka te Uea nakoiu are Nna karaoa tabena ao 
Ngaia E na karaoa tabeu are N na raona kaina-
bau nakon te onaoraki n tain bungina. 

 I oki riikaki 
nako Tarawa ao I a 
bon rangi ni karaba te 
Uea ngke e a buti-
maeai Maryanne ma 
natiu te ma’ne n aron 
kakoroan bukin baai 
ni kabane are E a tia 
n taekinna nakoiu te 
Uea n te mii. N te tai 
aio ao I bon karaba te 
Uea ao ni kamoamoa 
ngkai E a manga ka-
oka Barry nakoira. E 
bon rangi ni maaka 
Iesu inanon maeura n 
ara tataro, e ngae ngke e koro bukin ara 
bubuti ke a aki ma ti bon onimakinna ni koaua 
ba E rangi n tangira ao n nanoanga.  E raba te 
Uea!!! 

 

Te Kamaiuaki n ana tangira te Uea 

Kantarawa Yeeting, Bikenibeu Parish 

Kawaran temanna te mane are e 
tangira ti kaitiakan ana auti ao e aki tangiria n 
roko n te tataro.  Ti kaeka neiere te aine ni 
kangai “E koaua ae ti na tataro n ami auti ao 
ngkami kam na aki roko iai, wetea raom anne 
ba ti na reitaki ma ngkami”.    Ngke a bane n 
roko ao e aki butimaea te maroro teuare te 
mane ao e tuanga buna ba tia riai ni waaki.  
Ngke ti nang waki ao I tuangia kain ara tiim ba 
a na kauki nanoia nakon ana karea te Tamnei 
ae Raoiroi aika E kan tibai.  Ngke ti a waki ao 
ni katokabai ao a kanakoi aia noraba ara 

te tib’anga ae e rangi ni bubura ibukiu aio 
ngkai I rangi ni boou inanon te waaki iaon Ki-
ribati ao titebo ma e a manga karekea te maku 
nakoiu ma I a bon kataui naba babaire are E 
kataua te Uea nakoiu n te tai anne. E a kaman 
tuangai Uriam ba Nna katauraoai raoi ba iai 
tabeu ae e rangi ni bubura ae e a kan roko. Ao 
I karab’a te Uea iai ba tao ngaia aio raoi te 
tib’anga are e a kaman taketenna ibukiu te Uea 
b’a e na katabeai iai. 

 I a okira au aobiti ao e aki maan ao e 
a tei naba te mananga nako Onotoa. E rineai 
au mataniwi ba Nna mananga ma te tiim nako 
ikekei. Ti roko i Onotoa ao ti bon waaki ma ara 
tiim are ti mananga ma ngaia ni kabanei 
tib’angara man te tautaeka are bon ngaia 
bukin manangara,  Ni banen tabera ao I a 
mananga ni kakaiia kain ara botaki ni charis-
matic iaon Onotoa, ma I karaba te Uea ba e a 
bon tib’a waaki te botaki tabeua te namakaina 
imain rokou i Onotoa. I kawaria ba ngaia kain 
te kawa ae Temao ngaia are ti a karekea ara 
tai ni kaitibo ao I a butiia Fr Maukai ba e na 
kaukira ma te Tutia inanon moan ara kaitibo. I 
kakoaua te mananga aio b’a e rangin kakuku-

rei ao e bati uaana aika a reke nako Onotoa.  

 

Kaaitibou ma Iesu inanon te mii iaon 

Onotoa 

 I a okira au utero ngke e a bon 
bakanako te tai ba muin ara maroro ma tariu 
ao m’aneu i Temao. I nanon au tai ni matu ao 
ibuakon miiu aika moan te bati ao I aki kona ni 
maninga ae e uruanaki naba miiu n te oota ae 
kateke mata kanga airon ae ko matu ao e toot-
inaki kanoan matam ma e tanako te oota anne 
ao e tei Iesu i matau imuina. E kaekai ao E 
taku nakoiu  “ko uringa am bubuti nakoiu i Biiti 
ibukin natim te m’ane are onean muin Barry?” 
I kaeka nakoina ao I tuanga are I uringa. E 
taku ba E a tia ni kakoroa nanon ara boraraoi 
ba ngkai natiu are inanon biriton tinana bon te 
m’ane ao N na  aranna ba Barry. E a manga 

taku riki nakoiu ba ngkana I oki ao imain 
bungin kain abau ao E na kamaawai mai 
rarikina b’a iai tabena ae e na anganai ba Nna 
karaoia ao Ngaia E na karaoa tabeu ni ira kain 
abau ni bung. I oki nako Tarawa n te bong are 
imuina ao bon akea te bai ae I moan tuanga 
kainabau b’a te rongorongo ae kakukurei are E 
tuangai Iesu i Onotoa. I m’ain are I tabeka au 
taeka ao e a tuangai naba Maryanne ba e a tia 
n scan ngke I mena i Onotoa ao te m’ane nat-
ina. I ngare ao I taku nakoina b’a bon anne te 
rongorongo ae Nna tuanga. N te tairiki naba 
anne ao I a bon tib’aia ma Riwata te mii anne 
kioina ngkai I bon onrake nte kimareirei ae 
moan te bati. Te wiki are imuina ao e a manga 
tei naba okiran Onotoa ba iai riki baika a 
tangira katiakiia ikekei. E aki tab’ara Maryanne 
ma e a katauraoa naba ana bai ni bung b’a e a 
ataia b’a e nang bon koaua te rongorongo are I 
tuanga. 

 I okira Onotoa ao imuin tian tabera 
man te tautaeka are ti katabeaki iai ao I a 
manga waaki naba ma kain Temao. N te tai aio 



koraki, ao te mane aei e mimi ao e tara anne 
ao e a manga tara temanna inanon are a tabe 
ni taekin aia noraba. N tokin te nebonebo ao ti 
a manga tiba tibangan te mwenga nakoia n 
aron aei: 

Nei Maing: E nora te bangabanga n 
te mwenga ae kaina temanna te unimane ao e 
kabaea. 
Nei Katarina: E nora te ba aika uoua aika a 
beti i matan te mane arei ao e kabaei. E nora 
te mane arei ba e on roroana n te mae te 
kakoko ao e kabaei. 
Nei Kaai: E nora te aubunga ae e tararake n 
te auti ao e kabaea.  E nora te mane arei 
ba e ainiwaea te boki ae uraura ao e a kabaea 
naba. 

Ngkanne e a 
tibatiba te mane arei ao 
aio kanoan ana tibatiba.  
I mimi iroumi ba kam 
kanga n atai bai aika a 
mena irou, ao ngkai kam 
a kaotaraai irouia kain 

Marakei ba bon akea 
temanna ae e ataia ae te 
tia bai ngai ao n rokomi 
aei ao I aotara iai.  N 
aron ami noraba n aron 
te manono are e noraki ae kaina te unimane 
bon te koaua ao arei ao iai au unimane iai ao 
au bai aei akea ae e ataia ba ti ngai ao a aki 
ataia naba natiu ma kainabau.  Te baa ae 
uoua are kam noria bon te koaua ba bon iai 
au b’a aika uoua.  Te mae are e onrake iai 
roroau are kam noria naba bon te koaua, ao e 
angi aika I a tia ni kabururua nako ao iai 
nikira n au kiakia, ao te boki are kam noria 
naba bon te koaua ao ngkai kam noria ao Nna 
angani ngkami ni kabane.  E kanakoa buna ba 
e na anai bai aikai ao ngke a roko ao e kangai 
“Ngke kam buti inanon kawa ao e taekinaki 
ami matairiki nakoiu ao ngai I kangai, ai bon 
norana ngkana a roko irou, ma I taraia ao 
kanga bon te waki ni kabanetai aia waaki.  Ma 
ngkai kama roko irou ao ngke arona ba akea 
te bai ae kam noria ao I a kanakoi ngkami 
naba ma takarua taekami ae kam kabanetai, 
ma ngkai kam roko ao kama bon nori naba 
boton au bwai n tabunea n akea ae raba ao I 
a kakoauai ngkami”. 

Te mane aio bon te Katorika bon te 
cathecist naba ni kawai ma e taekinna ba 
ngaia e ira minominon te aonnaba aio.  Te 
Uea ae Iesu ni makam ao kabaroa am tangira 
ma am nanoanga iaon tarira aio ao kaokia 
nakon Tamana. 

 
E kamaiuai Iesu mairouia Riaboro 

Rokitaake Kiaman Mantera, St Faustina, 

Betio 

N tain ara rereua n te Kaonobong n 
ana maneaba te Tama ao ti a rotario. Inanon 
te rotario ao e a kaoti te taeka ae kangai na-
koiu. Aio am bwai, abam ae I anganiko ae 
Tabontebaa am bwai aei mai tanrio nako tan-
rake (Taratai,Tarawaieta). Ngai ngke I nora 
tamnein te aba arei ao i bon matai iai ma e tei 
katakin Iesu imatau iroun te riaboro are e 

kata Iesu iaon te maunga are e kangai na-

“ko uringa am bubuti 

nakoiu i Biiti ibukin 

natim te m’ane are 

onean muin Barry?”  

koina, ngkana ko 
katorobubua i matau 
ao Nna anganiko 
kaubaiu aikai. I ur-
ingnga arei ao I a 
taetae naba ni kan-
gai. I aki kubara am 
bwai i aon te aba ma 
I a iangoa au tataro. 
E bua te bai are I 
noria arei. Imain ara 
nebonebo ao I a 
wetea Iesu, uoua(2) 
te tai ni kangai 
“Iesu,Iesu, nakomai raonai ba a na manga 
roko taimonio ni kamangaoa au nebonebo n 
te tai aei. Iesu, Iesu, nakomai raonai ikai, 
katanai ma irouia tamnei aika buakaka.” E aki 
maan ao e a roko naba te maitorotoro ae rin 
ma iaan waeu nakon atuu. E roko ngkanne te 
tang ae nang korakora irou ba I ataia ba e a 
roko Iesu ba e nang katanai ma irouia tamnei 
aika bubuaka. I tatangitang n takarua  ao I 

kabureai imatan te Uea ba ana bai ngai ao 
ana toro naba ngai te Uea. Iai naba temanna 
tariu ae kababae ao I rangi ni karaba ibukin 
ana buoka nakoiu. E taku neiei ba ngkaa a 
roko taimonio irou a na aki ataia ba e a roko 
Iesu n raonai. E a nako ngkanne te karao 
amarake (tataro). Ao ngai I kaina matau ao I 
a kubanako ba I a nora te kara(colour) ae 
uraura ao te kiriin. Te uraura ma ieta,te kiriin 
e mena i nuuka, te uraura teuana e mena mai 
nano.Ngai ngke i nora te kiriin arei ao I a ka-
bara nanona irou ba I a kamaiuaki.  A titiraki-
nai tariu aika Nei Miriama ma Nei Maori ni 
kangai. E aera ngkai koa bon tang, I kaeka ao 
I taku ba E a bon roko Iesu irou. Ngkanne I a 
manga tibatiba ngkanne te kara are I noria 
arei. Nei Maorii e tuangai ba e na kawara te 
tama ba tera te kara akekei. Ngai naba n te 
tai anne ao I a bon taekinna naba, ba te kiriin 
arei e a roko kamaiuau. Nei Miriama e a 
manga kabara nanon te uraura ba I a 
kamaiuaki n raraan Iesu ao ai maitira raraan 
Iesu ae e uraura ae uoua(2) maitina. 

 

Te Botaki n Moan Rekenibong ae Kamimi 

Kantarawa Yeeting, Santa Maria Charis-

matic Renewal, Bikenibeu 

Kam na bane ni mauri tariu ao ma-
neu n ana tangira te Uea ae Maiu. 

I kaitaua te Uea ngkai E a manga 
anganai te maurung ma te korakora bwa Nna 
riki naba ngai ba temanna ibuakoia tariu ao 
maneu ake ti na taekina ana makuri n tangira 
ba e aonga n neneboaki iai te Uea are boni 
Ngaia ara Uea, Atuara ao ara Tia Kamaiu. 

N au rongorongo aio ao I bon kan 
tiba aron kamimin ana tangira te Uea nakoiu 
inanon te Kaonobong teuana.  Inanon te Kani-
mabong imain te Kaonobong ao e takaruaeaki 
taekan te kakao nakon te birthday party ae 
na bo n te lagoon club n te Kaonobong.  E na 
bane ni kaeaki irouia kain ara aobiti ngkai bon 
tibun raora ni makuri temanna.  Ngai ngkanne 
e a bon rang tokaki nanou ni kan kaea ba are 



“Te mane aio bon te 

Katorika bon te 

cathecist naba ni kawai 

ma e taekinna ba ngaia 

e ira minominon te 

aonnaba aio”.   

akaka iai.   
E uara ngkanne te kamimi aio? Irou 

ao ti tebo ma I a bon nora te Uea ae onrake n 
te kukurei n ara makuri ao E anganiira te 
boneti (bonus) ke te kaniwanga.  Ti kaitau na-
koia kain te Utu aio ibukin bai ni kabane are oti 
iai te tangira ao ti a bubuti mawara mai 
irarikiia.  Ngke ti a okiri mwengara ao ti a ti-
batibai kanara aikekei.  Ao ai maiara naba te 
aekaki aio ae ti bon mananga ibukin te tataro 
ao ti a oki rikaaki man te party ao kanara uo-
tara.  E rota nanou ana tangira te Uea aio ba i 
bon Irou ao E bon nanoangai ngke I aki iri n te 
party aingaia are E a ti karekea naba tibangau 
irarikia tariu ni kawaran te aoraki are e a reke 
tibangau ibuakoia ni katongan ana tangira ae 
kamimi aio. 

 
Ko raraba te Uea.  

 

 
 

 

e a bon maan au tai n aki kakaea te party ao 
au iango naba ba Nna nako ni katoka nanou n 
amarake n te beeki ao te babai ngkai n taai 
nako n te party ao e na bon bae ni iai 
amarakeaikai.  Tao ibukin ae I a bon rangi n 
ingarake nakon te party aio ao ngke e a roko 
te tai ao e aikoa reke manangau ba ai akea 
kantokau  nako Ambo.  Ngke e nang bong n te 
Kaonobong ao akea ba e a roko naba te 
rongorongo irou mairoun ara leader n ara 
group ae Nei Teramweai ba Nna iriia nakon te 
aoraki ae tangira te tataro n te Kaibangaki.  
Ngke I ongo ao I a bon kariaia naba ao akea 
ba ti a mananga.  Bon ti ngaira 4 ni mananga 
ba ngai, ara leader Nei Teramweai, Nei Motikia 
ao Nei Aotu.  Iaoni kawaira ni baora te kaa ao 
e tuangai ara leader ba ti na aki nebonebo ma 
ti a ti korona naba ao ti a katokabai naba iaon 
te aoraki.   

Ngke ti a roko n te mwenga  arei ao a 
kaman tauraoi kaina.  Ara iango ngkoa iaon te 
kaa are a na akea te nebonebo tiaki nanon te 
Uea ba kain te mwenga aio a bon babane aia 
utu ao e nakon tao uangaun te aomata arei ke 
e nako riki ba are a bon weweteia aia koraki ba 
a na bane ni ira 
te nebonebo are 
ngaia a bon rang 
tokarake nanoia 
ni kan nebonebo.  
E a bitaki naba 
te baire ba ai te 
nebonebo.  Ngke 
e a waaki te ne-

bonebo ao kau-
kan ana taeka te 
Uea ao ai bon taekan te tokanikai.  N ana ti-
batiba ara leader ao e a bon tuanga naba te 
aoraki ba e a kamaiuaki n ana taeka te Uea n 
reitaki ma kain te utu ni kabane.  Aio bon 
reitan te moan n nebonebo n aia kainga naba 
aio are a taku ba bon iai aia kanganga ma kain 
rarikiia.  I aki ira te moan ma I a tiba ira te 
kauoua ni mananga aio.  Ngke e a bara te ne-
bonebo ao e a roko te mane temanna ae bon 
kain naba aia utu ni kaoira ba ti na iria nakon 
ana auti ba ti na riki ba iruaan ana botaki ae te 
koro n ririki.  Akea ara taeka ba are ti a iria ma 
ngke ti a roko ao bon te botaki koaua ba iai te 
bai ni katangitang ae bubura ao e a maiti ao-
mata ni ikotaki ma te nan betin n amarake ae 
a bane n rabunaki n te foil.  N rokora n te auti 
aio ao ti a karinaki ba ai bon irua ngaira aika a 
rine ba ngaia bon akea naba aia irua.  Te bo-
taki aio bon te koro n ririki ae teuana.  Ai maia 
naba aio ba ti nang riki naba ba irua.  Ngai 
ngkanne e a bon rang mimi nanou iai.  Ti a riki 
naba ba aiaroia mitinare n te botaki ba ti kauka 
te botaki n te amarake ao ni katituaraoi ibukin 
te amarake.  Ai rarabara te Uea n aio ba ngai 
ngkoa are I miss au party are Nna kaea e a aki 
tangi nanou ba I a kaea te botaki aio.  Inanon 
tain te amarake ao te MC n te botaki aio e a 
uotii uoua betin nako matara ae te betin ni 
beeki ao te betin n babai ma taekana ae kangai 
aikai bon kanami ba ngkana kam nako ao kam 
a uoti nako naba ba ai bon ana bain tangira te 
ataei nakoimi ma e tau ke aki ao kam aki  

Te Maiu ae Tabu 
Tangiran te Maeu ae e Tabu  

iroun nei Beneteta Raobati 

Kam na mauri tariu ao maneu n ana tangira te Uea. 

N teuana n Tianuare ao ti bukamarua  ana 
toa Tinara Nei Maria n arona n tina ao riki n arona 

are ngaia Tinan Iesu. E aki ti riki ba tinan Iesu ma e 

riki naba ba tinaia botan aomata ni bane. 

Ti bia bane n manga kaboua ara anganano ngkai 

nakon Tinara Nei Maria man butia ba ti bia riki ba 

tiaki ti natina ni koaua ngaira ma ana ataei naba ni 

koaua  n ‘ana reirei’. Ti a bane n rin n ana reirei 

Tinara Nei Maria n te ririki aei ba e aonga n kairira 

inanon te kawai ae e tabu nakon natina.  

Tariu ao maneu kam kan riki ba aomata aika a tabu? 
Ke iai nanomi ni kan riki ba aomata aika a tabu? Tao 

kam na kangai; ti a bon aki tau. 

Tai raraoma...Imain ae ko titiraki riki man 

kaota aki mwengaraoim n te titiraki aio ao reitai ba 

ti a uaia n tarai kawai aika a na kona ni buokira 

nakon te maeu ae e tabu aika a kaotaki i nano. 

 1. Te moan bai. Tai tarai am bure ba 

ngaia tukam nakon te maeu ae tabu. Aio bukina 

ba tiaki ti ngkoe ni maiti am bure ma buakakam, 
ngaira ni kabane bon taan bure naba. Ti bia ururinga 

aio. Kam uringa Santo Betero ngke e moan nora 

Iesu imuin matena ao e uringa ana bure ngke  e 

baka n aki kina Iesu tenua te tai? Ma e aki uringi 

aikai Iesu.  Irarikina e ti tabeka ana titiraki ae e 

kangai “Simon ae natin Iona, ko tangirai riki iaoni 

baai aikai?” (John 21:15) E titiraki Iesu teniua te tai 

( te taeka ae ‘iaoni baai aikai’ e bati nanona ba e 

kona n nanona ana reirei ake raon Betero ke aomata 

ma baai ake a rekereke ma maeun Betero) I taku ba 
e kaotia ikai Iesu ba e a tia ni mate, ao e a uti ngkai.  

E a tia ni kitana maeuna n rabata. E a aki tabe ma 

ana bure Betero are a nako ma e a ti tabe ma te tai 



ae ngkai. E kan ataia ba e tangiria Betero ngkai ke e 

aki. Aei ae ti riai ni bane n taraia ao are ti na riai n 
titirakiniira naba iai ba ti mena ia ma ara tangira 

ibukin Iesu ngkai. N ana taeka Santo Alphonsus 

Liguori ao e taku ba e mate Iesu ba ti aoanga n 

tangiria iaoni baai ni kabane. I taku ba maeun 

Betero ae te baka, te marurung,  manga te baka ao 

manga te marurung ti bon bane n norira iai ngaia 

are tai kataua ba e na tuka tangiran te maeu ae e 

tabu am bure 

 2. Te kauoua. Kekeiaki ao kamatoa 
nanom  n tangira te maeu ae e tabu. Kaunga 

nanom ao karekea ba am kouru ni maeum te kan 

maeuna te maeu ae e tabu. Kaingainga nanom na-

kon karekeana ma rinanoana ni maeum. Ngkana iai i 

nanom tangiran te maeu ae e tabu ao e na bon reke. 

Ngaia are tangiria ni maeum aei ba n tangiran aio ao 

ko bon tangira iai te Atua. Tangiran te Atua e na bon 

riai n tabekaki  mai inanom  ba ko aonga ni mena 

raoi inanon te tangira aio. Ko riai n tangiria ma 

nanom ni koaua ao ibukin aei ao E na bon anganiko 
te Uea te konabai iai. 

 3. Te kateniua uringa ba ngkana ti aki 

raom te Atua ao bon akea te bai ae ko na kona 

n karaoia raoi nakon te kabanea n raoiroi. Bon Iesu 

ae e atonga naba aei nakoira (Ioane 15:5) ngke E 

kangai; ‘N akea ngai iroum ao bon akea te bai ae ko 

kona ni karaoia’. Ti ongora n aia koroboki tabeman 

Santo ma Santa ao I iangoia St Padre Pio, St 

Alphonsus, St Augustine, St Teretia n Iesu te teei, St 
Faustina ba a kaokioka atongan ae e kangai ‘e na 

riai n ota iroumi ba maeumi ae e tabu bon ana bai n 

tangira te Atua nakoimi’. Ti bia tangira te maeu ma 

te Atua ba e aonga n anganira ana bai n tangira aei. 

 4. Te kaua ngkanne bon te tataro n taai 

nako. Ti na riai n tataro ba ti aonga ni korakora ni 

karaoi baai aika ti kona ni karaoi ibukin tangiran te 

maeu ae e tabu ao man tataro naba ba ti na buokaki 

ni karaoi ake ti aki kona ni karaoi. N ana kekeiaki St 

Padre Pio ni kan maeuna te maeu ae e tabu ao e 
taku ba te tataro ae te korona bon te anga n reitaki 

ma tinara Nei Maria man bubuti inanon te korona aio 

karaatia ake e onrake iai tinara ba ti na katauaki ba 

ti na anganaki ba bon ti ngaia buokara. N ana reirei 

Santo Bauro nakoia I Biribi ao e taekina ana karatia 

te Atua  ngke e kangai ba bon te Atua ae e na ka-

koroi bukin iango ma makuri ibukin tangiran te maeu 

ae e tabu (Philipians 2:13). Ti na bon riai ni kara-

baraba ba ti bane n toa n te karatia ae te kona n 
tataro, ti bane n rabakau n tataro ao ae I koaua raoi 

iai ba ti bane n rabakau n tatarona te korona. Ngaia 

are ti a bane n tataro n taai nako ba ngkana ti aki ao 

e na bon aki kona ni maeka iroura te Atua. N te 

Evangkerio iroun Mataio ma Ruka ao e katereterea 

raoi Iesu n ana reirei are e kangai: 

“Bubuti ao ko na anganaki, ukeuke ao e na 

reke , karebwerebwe ao ena kaukaki na-

koim…” 

 5. Te kabane ngkanne Ukera te Atua ma 
kaubaina ma tiaki te aonnaba ma kaubaina. N 

te kabanea n iango ae I kateia nakoira aio ao I ur-

inga karakinan te m’aane iroun Mareko 10: 17-22 

are te kaubai. Ngke e taetae Iesu nakoina man kan-

gai ‘ iai riki te bai ae ko riai ni karaoia, nako kaburei 

am bai nakoia kainnano’ ma e taonaki n te rawawata 

ao e bo nako man toua nako kawaina. Ai kangangara 

ke? I uringa rangi ni kukurein nanou ngke e kerake 

te bo n te tautaeka ba I ataia ba e nang rawata riki 
au mane. Ao I uringnga naba ba ngke I a tuangaki 

ae e a bane au tai n au makuri i Biti ao I taku- ah e 

a reke au tai ni korea au boki ao man kakaea angan 

boretinakina ba e aonga n reke riki au mane mai iai. 

I kakaenako naba n te beeba ibukin au makuri ma 

matau are e tatara te bo ba a na maitira. Ma ngke I 

tataro man bubutia te Uea ba e na nanoangai ao 

man tuangai ba tera nanona ibukiu ao e tuangai ba 

N na riai moa ni koroboki ibukin Emmanuera!!!! 

“Tai tarai am bure ba 

ngaia tukam nakon te 

maeu ae tabu…..” 

 E raba te Uea n ana tangira. E 

bia raonira tinara Nei Maria n ara tai n reirei irouna n 

arora ni maeuakina te maeu ae e tabu. 

 
 

Te Wewete inanon te Wewete 

Uriam Timiti, St Padre Pio, Suva. 

 Te koaua ae bon te Uea ae weteira moa 

ba ti na iriria mani kakaraoa ae nanona inanon mai-

ura. Ma I kakoaua naba ae kona n iai riki te wewete 

inanon ana wewete Te Uea are ti na kona n namak-

inna ke ni kaotaki iai n ana buoka te Tamnei ae 

Raoiroi ao n ana karatia te Atua. Ti bon riai ngkanne 

ni butia te Uea ba E na kaotaira n ana wewete na-
koira n tatabemanira inanon ara botaki ni charis-

matic aika kakaokoro. 

 I kan tiba teutana ngkanne aron ana 

wewete te Uea nakoira ngaira kain St Padre Pio n 

aron baai aika tia  n riki man te tai are ti moan ka-

toka iai aran ara botaki ae St Padre Pio. I uringa te 

tai are ti koteia ba ti na kakaea iai nanon te Uea 

ibukin aran ara botaki ni charismatic iaon Suva. Aio 

kanga bon banan te Uea irou ba ti aonga ni kaota iai 
ae ti a bon ikawai ao e a bon riai ba ti nang boni 

kinaaki raoi n arara are  ti na katoka. Inanon kaukan 

ara botaki n te korona ni butia Nei Maria iaon kare-

kean aran ara botaki ao I bon namakina banan te 

Uea inanou ibukin te ara Santo Padre Pio. Ma ibukina 

ba I kaira te botaki n te tairiki anne, ao I a bon 

baireia inanou ba a na akea te bai ae Nna taekinna. 

Imuin te korona ao I tuangia ara koraki ba ti na 

kanakoa te ribano n ianena ao imuina ti a kaotina-

koa naba te ara. Ngke ti a nebonebo ao I a bon 
namakina te ang ae korakora ae niniai ae I a kako-

aua iai kaekan ara bubuti iroun te Uea. Ngke I a 

tuangia ara koraki ba a kona ni kanakoi aia ara ake 

a roko irouia ao akea ba e nako naba te ara ae Atin-

niban Iesu are e oti iai ana tangira te Atua ae koro-

raoi ibukira 

inanon te 

buro ae 

maraaki 
man raw-

awata. 

Imuin anne 

ao akea ba 

e a manga 

nako naba 

te ara 

teuana are 

bon St Mi-

kaere te 
Akanera ao 

imuina e a manga nako te ara ae St Padre Pio. 

Imuin aio ao ti a manga tataroakina riki te ara ae ti 

nang bainna ao ti a bon kakaoua ae bon Atinniban 

Iesu are moan nako ma iai tomana ma St Padre Pio 

ngkai bon ti ngaia te Santo ae katauaki ba e na oti 

irouna marakin Atinniban Iesu iaon te Kaibangaki 

inanon taian ikoaki ake a rereke irouna. 

 E a matoa ngkanne te koaua ba aran ara 
botaki ae E a tia n anganira te Uea bon Atinniban 

Iesu are rabatanaki iroun St Padre Pio. Ao irarikina ti 

a bon rinea naba St Mikaere te Akanera ba ngaia te 

tia buaka ibukira inanon ara botaki n reitaki naba 

ma tinara Nei Maria. E a moti ngkanne ba n te wiki 

are imuina ao ti nang katekeraoa aran ara botaki ae 

boou ao ti a baireia naba ba ti na manga bita naba 

aron katauraoan ara baonikarea ba a na oti iai Atin-

niban Iesu, St Padre Pio, St Mikaere te Akanera n 
ikotaki ma kain ara baonikarea mai maina are te 

Kaibangaki ao Nei Maria. Ao raon naba aikai ai bon 

katauraoan ara tataro nakon Atinniban Iesu, St Pa-

dre Pio ao St Mikaere. Ngke ti a karaoa ara kate-

keraoi ao e kakoauaki ba a bane ni kororaoi kanoan 

ara baire ba e a bitaki kain ara baonikarea ao a 

tauraoi naba ara tataro nakon Atinniban Iesu, St 

ana tangira Tamana ngke e kariaia ba e na 

maraki ibukira n aron are noraki iroun St Padre 

Pio are ko reireinna te kona n rin man reita 

marakin Iesu. Ko raba... ao ngai taiaoka ko aki 

kan anganai naba tibwau ae N na maeuakinna 

inanon au borau aio? St Padre Pio ko aki kan 

anganai au ue?!!!! Taiaoka”.  

 I a toki naba ba I a manga kuba nako ngkai 

I a bubuti au Ue ao I katurua riki taraan te tamnei ao 

I a nora te rooti ae uraura iaon tamnein St Padre Pio! 

I wingare ao I tataro man onnon nakon St Padre Pio 
ba e na bon taiaoka n tataro ibukira ni kabane ba ti 

na matairiki ni kinaa tibwara aika ti karokoaki ibukiia 

ao riki tibwara ni buokan ara Ekaretia n uarokoa aron 

ara borau ma tarira ao manera ni kabane iaon te aba 

aei ba ti aonga ni bane ni kaitibo irouna ikekei...”  

Tariu ao maneu ti bia ongo banan te Uea n te tai aio 

ao ti bia kauki nanora nakon ana wewete te Uea 

ibukira n tatabemanira. Ti na tauraoi n taai n onimak-

ina te Uea, Ngaia ae onrake n te nimamannei ao te 

nanoanga ao ti bia kaburei ao ni katabui mauira na-
koina n te tai aio  ba ti aonga ni kona ni katonga 

Karawa ikai i aonteba ao n roko irakina i Ierutarem ae 

boou are boni nnen kororaoin te kukurei inanon te 

mimitong.  

 Tairu maneu I kaoi ngkami ni kabane ba 

kam na reitai inanon te tataro aio;”Te Uea anganira 

am karatia ba ti na kabanei maiura, ara iango  ma 

korakorara ni kabane Ibukim ao ba ti na riki ba am 

botanaomata inanon te onimaki aika a boborau i aon-
teaba  i nanon te kantaninga ma te kariaria nakon te 

tai are ti na “katonga iai kororaoin te kukurei... 

inanon te mimitong”.     

Padre Pio ao ai St Mikaere. 

 Tariu ma maneu bon iai te bai teuana ae 

kamimi ba imuin reken aran ara botaki ao a bon 

moanna naba ni kaoti taian kakamakuri aika bati 
inanon St Padre Pio ni moa man manga kamaeuan 

ara nutibeba ae Emmanuera, ao imuina bon moan 

tein ao bobongan te kccrs.org.ki website ibukin te 

botaki ni charismatic iaon Kiribati ao te katenua ai 

bon moan otinakon ana rawebana St Padre Pio Studio 

ma kunana are “E roko Iesu”. Te kamimi naba teuana 

ba kanga bon akea te kanganga inanon makurian 

waaki aikai ba E bon kaman tia te Uea ni katauraoia 

kain St Padre Pio aika iai aia tarena iaon itera aikai. E 

uara ana kamimi te Uea aio? E kaotia iai ba boni 
ngaia ae babairei ao E karaoi baai ni kabane. E koaua 

ae n tabetai ao iai baai aika riki ke aika ti karaoi ake ti 

aki rangi n noora bain te Uea iai. Ma n te koaua ao 

ngaia bon akea te bai ae riki ni manenati ma a bon 

riki inanon ana babaire te Uea. 

Inanon 2010 ao bon iai riki teuana te bai ae riki bon 

manga rakan tamnein ke kain ara baonikarea ba ai 

manga Iesu n ana buaka ni mate i Ketemani. Ma te 

kamimi ba kanga bon akea ae tabe nanona iai n te tai 
anne ma n aron ae oti i nano ao ngaia bon ana ba-

baire naba te Uea.  

 I kani karakina ngkanne te bai ae riki na-

koiu are rangi n roota nanou ao are E tuangai iai te 

Uea ba E mamakuri Tamneina inanon ara botaki ni 

charismatic ao bon iai naba tabera ao muiokoara aika 

kakaokoro aika E anganiira inanon ara botaki ke ara 

kurubu nako. Inanon moan te ririki aio ao I a tabe n 

iangoa te tamnei are Nna kabongana n au kombuita n 

te google chat/talk ao imuin au kakae ae maan ao 
akea ba e a reke irou tamnein St Padre Pio ae rangi ni 

katika nanou. Te kamimi ba irarikin tamnein St Padre 

Pio aio, ao ai bon taian tamnei ake a totoka ngkai  

iaon ara baonikarea ikai i Nabua are bon tamnein 

Atinniban Iesu, St Mikaere te Akanera, Nei Maria, Ana 

buaka ni mate Iesu i Ketemane ao te Kaibangaki. Ma 

te bai teuana ae raka n te tamnei aio bon te Ue te 

rooti ae uraura ae toka iaon raman St Padre Pio.  I 

bon irou ao I kakoaua raoi ba baai ni kabane ake a 
riki inanon ara tai are ti bubuti iai ba ti na anganaki 

iai aran ara botaki ao ngaia e bon makuri te Uea iai. 

Irarikina, ao I kakoaua naba ba ngaia rinanon St 

Padre Pio ao bon iai Nanon te Uea ae tangiria ba ti na 

karaoia. Aikai ake a bon rabatanaki iroun Atinniban 

Iesu, Nei Maria, St Mikaere te Akanera, te Kaibangaki 

ao ai ana buaka ni mate Iesu i Ketemani. E kaotia 

naba te Uea nakoiu ba ngkana ti katotonga maeun St 

Padre Pio ao ti na anganaki kanuangara ae te Ue te 

rooti are ti na baunaki iai. 
 Tariu ma maneu tera ana wewete nakoim 

te Uea inanon te botaki ni charismatic ao inanon am 

kurubu ke am baeriti ae ko mena iai n reitaki ma te 

ingoa are E a tia ni katoka iaomi? Ti riai n tataroakina 

ao ni kakaea raoi nanon te Uea ibukira n tatabe-

manira ao ti riai naba ni kaburei ao mani katabui 

maiura nakon te Uea ba ti aonga ni kona ni kaboa 

muin ana tangira ae koroaroi nakoira n taai nako. Ti 

na maiu ibukin te Uea ao ti nakonako ma Ngaia ao i 
Nanona nakon mwengara are e a tia ni katauraoia 

ibukira are ti na katonga iai kororaoin te kukurei 

inanon te mimitong.    

Bon akea au nanououa ba kam reitai n te ingainga n 

nano ni kan kakaea raoi nanon te Uea ao mani kabu-

rea ao katabua maium Ibukina.   

Raona temanna tarira ma manera n ara botaki ae St 

Padre Pio are e tiba aron teken nanona ngke e ongo 

te karaki aio n aron ae e taekinna ikai: 
“... Ngke I tia ni wareka am karaki aio ao I bon kaina-

babu n reitai ma tamnei ake ko taekin ma au tataro 

ae I moanna ni kangai:  

“Eng Iesu ai kamimira am tangira ao ai 

kakaongoraara! Tinara Nei Maria, ko raba n am 

reirei nakoira, are ko reireinira ba ti na tangira 

natim ngkana ti iangoa (meditate) buroona ae 

moan te tabu are e kaotaira iai n aron rababan 

Bobe Ioane Bauro IIBobe Ioane Bauro IIBobe Ioane Bauro IIBobe Ioane Bauro II    

Mother Theresa of CalcuttaMother Theresa of CalcuttaMother Theresa of CalcuttaMother Theresa of Calcutta    

“ A tia ni kaekai ni koaua weteaia 

inanon te kainnano ma te maraki…a 

 katonga ngkai kororaoin te kukurei i 

Karawa”  

Bong aika kakawaki inanon 

namakaina aika Mati, Eberi ao 

Meei:  

• Te Mannang (Ash Wednes-

day)- 9 Maati 

• Toan te Banni (Palm Sun-

day)- 17 Eberi 

• Kanimabong Tabu- 22 Eberi 

• Tabati ni Bakate- 24 Eberi 

• Toan ana Nanoanga te Atua 

(Divine Mercy Sunday)- 1 

Meei 


